
San Juan

Ixtachihuin  Dios  quiltachi'xcuhul'lichi  nac
ca'quilhtamacuj

1 A'cxni' jana'j ixcaxui'lican ca'quilhtamacuj,
ixul'lhtza' cha'tin tI tzama' Tachihuin. Chuntza'
huanican ixpalacata 0'tza' quincamasu'yuni'yan
Dios. Xla' ixta'hul'lacha' Dios. Xla' u'tza' Dios.
2 Xapila ixta'hul'lh Dios. 3 Tzama' Tachihuin
caxui'lilh ixlipd'ktu t aman; ja ta ixa'nalh palh
ja cahualh u'tza'. 4 U'tza' masta' latamat €
chuntza' Iitaxtulh a'ktin taxkaket ixpalacataca'n
tachi'xcuhui't. > U'tza' chi_a'ktin taxkaket ta
maxkakéni'n a'ntza' ja nac ca'pucsua'. Skahul'ni'
xala' nac ca'pucsua' € jala skahut' taxkaket.

6Ixul'lh cha'tin chi'xcu' tlixuanican Juan, ti Dios
macamilh. 7 Xla' milh nalichihulna'n t1 huanican
taxkaket € milh nacalimaxqui' talacapastacni'

tachi' Xcuhul't nata'a'’ka't'ni' t1 huanican taxkaket.
8 Juan ]a U'tza' taxkaket. Xla' xman quimasu'yuchi

hua'ma' t1 ixlicana' taxkaket. 9 T1 ixlicana'
taxkaket ixmima'lhcus nac ca'quilhtamacuj. Xla'

camaxkakéni'kd' ixlipd'ktuca'n tachi'xcuhul't.

10 Xla' milh nac ca'quilhtamacuj. Masqui
U'tza' caxui'lilh ca'quilhtamacuj, tachi'xcuhul't ja
talakapasli. 11 T1 ixla' ticalakmilh € ja tamaktini'nli.
12 Makapitzin ta'a'kaT'lh. Ixlip0'ktuca'n tI
ta'akaT'lh, xla'" camaxqul'lh litli'hui'qui natalitaxtu
ixlacstin Dios. 13 Chi talilacatuncuhul' ixlacstin
Dios, ja chi talilacatuncuhul' ixcamana'can
tachi'xcuhul't. Ixlacstin Dios ja chi a'ktin ska'ta’

t1 lacatuncuhul'lh ixpalacata ixXtapaxudnca'n &
ixtalacapastacni'ca'n tachi'xcuhui't. Dios u'tza'
t1 cAmaxqul ixlatamatca'n ixlacstin.

4 T huanican Tachihuin, xla'
quitachi'xcuhul'lichi nac ca'quilhtamacuj. Xla'
ixquincata'hui'lan. Iclaktzi'uj chi ka'lhi Iitli'hui'qui.
Hua'ma' litli'hui'qui 0'tza' ixla' 1 ixliman 1'Ska'ta'
Dios. Xla' lakalhu'manini'n € p0o'ktu tt huanli G'tza'
ixlicana'. 15 Juan lichihulna'nli & huanli:

—U'tza' hua'ma’' ti iclichihulna'nli a'cxni' icuanli
tlicpulani'ni't, 0'tza' a'chuld' xaka'tla' € ja quit. Xla'
ixul'lhtza' a'cxni' quit iclacatuncuhui'lh.

16 Quincatlahuani'ni'ta'n lhtthua' talakalhu'man,
ixpalacata xla' lakalhu'manini'n. 17 Moisés
quincamasu'yuni'n ixlimapa'ksin Dios. Jesucristo
quincamaca'tzinlyan  ta  ixlicana' € chi
quincalakalhu'manan Dios. 18]a t1 laktzi'ni't Dios
nan maktin. T1 iXliman 1'Ska'ta' t1 Dios paxqul,
U'tza' quincamasu'yuni'ni'ta'n Dios.

Juan lichihutna'nli Jesucristo

Mt. 3:11-12; Mr. 1:7-8; Lc. 3:15-17

19 Israelitas  xalani'm nac  Jerusalén
talakmacamilh Juan makapitzin palejni' € levitas.
Xlaca'n takelhasqui'nilh Juan tichu xla'. 20 Juan
calimasu'yulh & cahuanilh:

—TJa quit Cristo.

21 Takelhasqui'nipalh:

—¢Tichu hui'x? ¢E hui'x ixa'kchihuina' Dios t1
huanican Elias?

Juan huanli:

—]Ja quit.

Takelhasquinipalh:

—¢E hui'x ixa'kchihuina' Dios t1 icka'Thima'nauj?

Xla' kelhtini'lh:

—TJa quit.

22 Takelhasquinipalh:

—¢Tichu hui'x?  Caquildhuaniuj € chuntza'
na'iccahuaniyauj ti quincatamacamini'ta'n. ¢Tichu
hui'x?

23Juan cakelhtilh:

—~Quit hua'chi t1 palha' na'icuan nac ca'tzaya'nca
ti'va't: “Cacaxtlahua'tit mintalacapastacni'ca'n &
nakexpa'ta'tit Mapa'ksini' a'cxni' namin.” Chuntza'
huanli ixa'kchihuina' Dios t1 huanican Isaias,
a'cxni' huanli:

Camalaksajtit ixtej Mapa'ksIni'.

24 Na ixtahui'lana'lh makapitzin fariseos
t1 ixcalakmacamincani't Juan. 25 Xlaca'n
takelhasqui'nilh:

—¢T0  ixpalacata ma'kpaxini'mpad't palh ja
Cristo hui'x, ntn Elias, nin ixa'kchihuilna' Dios
t1icka'lhima'nauj?

26 Juan cahuanilh:

—~Quit iclimd'kpaxini'n Xcan. Hua'tzd' hul'lh
cha'tin t1 ja lakapasa'tit. Na xla' nama'kpaxini'n.
27Xla" a'chula' xaka'tla' € ja quit. Quit ja minI'ni'
nin na'icxcutni' ixlichi'can ixcaclhi'.

28 Po'ktu hua'ma' a'’kspulalh nac Betdbara tunta-
cut nac Jordan, ja ixma'kpaxini'n Juan.

Jesus ixTamalacniin Dios
29 Ixlilakall Juan laktzi'lh Jesus ixlaktala-
catzuna'jitélha é cahuanilh tachi'xcuhui't:

—Calakt21 ntit t1 mima'lh. U'tza' t1 macamini't
Dios @& 1'tza'" huanican ixTamalacnin Dios.
U'tza' namapant qumcuentacan xalani'n nac

ca'quilhtamacuj. 30 U'tza' iclichihulna'nli a'cxni'

iccahuanin: “T1 icpulani'ni't, u'tza' a'chulad'
xaka'tla' & ja quit ixpalacata xla' ixul'lhtza' a'cxni'
quit iclacatuncuhui'lh,” 31 Masqui quit jana'j
xa'iclakapasa, quit icmini't iclima'kpaxini'n Xcan
ixpalacata tachi'xcuhui't nataca'tzi Dios macamilh
tlicpulani'nI't.

32Na cahuanilh Juan:

—~Quit iclaktzi'lh Espiritu Santo ti yujchi &
chilh na ixa'cpun Jesus. Espiritu Santo tasu'yulh
hua'chi a'ktin tantzasnan. 33 Xapula quit ja
xa'icca'tzl tichu xla'. Quihuanilh Dios t1 quimaca'lh
na'iclima'kpaxini'n Xcan. Dios quihuanilh:
“Nalaktzi'na' nayujachi Espiritu Santo € nachin
na ixa'cpin cha'tin. Hua'mad' chi'xcu' 0'tza' t
lima'kpaxini'n Espiritu Santo.” 34 Iclaktzi'ni'ttza'
chi quihuanicani't. U'tza' iclimasu'yu quit 0'tza'
hua'ma'1'ska'ta' Dios.

Xapiila U'scujnu'nl'n Jests

35 Ixlilakall huampala Juan ixcata'layalh cha'tu'
I'scujnu'ni'n. 36 Laktzl'lh ixtétaxtuma'lh Jesus. Juan
laktz1'lh Jesus € huanli:

—U'tza' hua'ma' ti macamilh Dios & t1 huanican
ixTamalacniin Dios.

37 Cha'tu' TI'scujnu'ni'n Juan takexmatli @&
tastalani'lh Jesus. 38 Jesus talakspi'tli & calaktzi'lh
ixtastalani'télha € cahuanilh:

—¢Tu putzaya'tit?

Xlaca'n tahuanilh:

—Makelhtahua'ké'ni', ¢ja hui'la'?

39Jesus cakelhtilh:

—Cata'ntit € calaktzI'ntit.

Tata'a'lh & talaktzi'lh ja ixui'lh. Kotanutza'
hua'chi makta'ti'tza' ixuani't, € chuntza' a'ntza'
tatachokolh tzama' quilhtamacuj.

40 Tzama' cha'tu' t1 tastalani'lh Jesus ixpalacata
td ixcahuanini't Juan, cha'tin ixuanican Andrés,
ixta'tin Simon Pedro. 41 Palaj tunca Andrés putzalh
iXta'tin t1 ixuanican Simon € huanilh:

—Icta'lapaxtokuitza' Mesias. (U'tza' huanicu'tun:
Cristo t1lacsacn1't Dios.)

42 Andrés ta'a'lh Simon talaktzi'n Jesus. A'cxni'
Jesus laktz1'lh Simodn € huanilh:

—Hui'x Simon, ixkahua'cha Jonds. Hui'x
nahuanica'na' Cefas. (Hua'ma' i'tza' huanicu'tun:
Pedro é na chihuix.)

Jesus cata'sani'lh Felipe € Natanael

43Ixl1lakall huampala Jesus ixancu'tun ja huani-
can Galilea. Ta'lapaxtokli Felipe € huanilh:

—Caquistala'ni'.

44 Hua'ma' Felipe xala' nac Betsaida ixuani't &
na xala' a'ntza' Andrés é Pedro. 4> Felipe laka'lh
Natanael € huanilh:

—Iclaktzi'ni'tayj cha'tin ti tatzo'kni' na
ixtachihuin Dios ja Moisés tzo'kli Iimapa'ksin € ja
tatzo'’knulh profetas. Xla' Gi'tza' Jesus, ixka'’hua'cha
José xala' nac Nazaret.

46 Natanael huanli:

—¢E tzé nataxtu ta xatze nac Nazaret?

Felipe kelhtilh:

—Cata't e calaktzi'.

47]Jesus laktz1'lh Natanael lakmima'lh & 1thuanli:

—T1 mima'lh U'tza' tzeya israelita. Xla' ja
a'kskahul'nin,

48 Natanael kelhasqui'nilh:

—¢Chi quililakapasti?

Jesus huanilh:

—~Quiticlaktzi'ni'ta'ntza' xapula na ixtampin nac
ka'tla' qui'hui' a'cxni' jana'j ixa'ta'sani'yan Felipe.

49 Natanael kelhtilh:

—Makelhtahua'ké'ni', hui'x 1'Ska'ta'’ Dios; hui'x
puxcu' nalitahui'la'ya' nac Israel.

50Jesus kelhtilh:

—Quina'ka'T'ni'ya' xman ixpalacataicuanin iclak-
tzI'ni'ta'n na ixtampin nac quihui'. Nalaktzi'na'cus
a'chula' xalaka'tla' tt na'ictlahua.

51Na huanli Jesus:

—Ixlicana' ta icuaniyan. Hui'xina'n
nalaktzi'nd'tit a'kapun laqui'yalh, € dangeles ti
nacamacamin Dios. Xlaca'n natatahua'ca’ &

natayujachi na ixa'cpun Chi'xcu' xala' Talhma'n.
Quit Chi'xcu' xala' Talhma'n.

2

Tamakaxtokca nac Cana
1 Ixl1'a'ktu'tun quilhtamacuj tamakaxtokca nac

a'ktin ca'lacchicni' ja huanican Cana, nac Galilea.
Ixtzl' Jesus a'ntza' ixul'lh. 2 Na ixuanicani't na'a'n
Jesus € 1'scujnu'nl'n. 3 Sputli xaxcan uva, € ixtz1'
Jesus huanilh:

—Jatza' tt xaxcan uva.

4Jesus kelhtilh:

—¢Tl ixpalacata quihuani'ya' hua'ma', Na'?
Jana'j tzucu tu quilitlahuat nahuan.

5Ixtzl' cahuanilh t1 ixtamacascujma'nalh:

—Catlahua'tit ixlip0'ktu to xla' nacahuaniyan.

6 Ixul'lh pachaxan tlamam ixla' -chihuix
ta ixtamaclacasqui'n israelitas a'cxni'

ixtamakacha'ka'n chuntza' chi ixtahui'latca'n.
(Ixta'a’ka?l palh maklhuhua' ixtamakacha'ka'n,

chuntza' natalitaxtu lactze na ixlacatin DlOS)
Patunu' tlamam ixtalitatzuma'lh patu' o patu'tun

puxka'tni'. 7Jesus cahuanilh tlixtamacascujma'nalh:

—Cacalimatzuma'tit Xcan tzama' tlamam.

Chuntza' xlaca'n tamatzumalh. 8 Jesus cahuanilh:

—~Camacututit macsti'na’j € calipini'tit t1 cuenta
lani'ixla' ca'tani'.

9Xla' kelhuana'lh. Xaxcantza' uva ixuani't. Xla'
ja ixca'tzl palh xcan ixuani't & ixtalakpalini'ttza'.
Ixtaca'tzl xman t1 ixtamacascujma'nalh, ixpalacata
U'tunu'n ixtamojoni't xcan. Chi'xcu' t1 cuenta lani'
ca'tani' ta'sani'lh t1 ixtamaxtokma'lh 10 & huanilh:

—Tahui'lat xapula cAmaxqul'can tI cata'sani'canI't
xatze xaxcan uva. A'listan, a'cxni' tzejtza' tako'tni't
t1 cata'sani'cani't, cAmaxqul'can t0 ja xatze. E hui'x
a'xman masta'pa't tu xatze.

110"za' hua'ma' ta tlahualh Jests nac Cand nac
Galilea, 0'tza' xapula I1'a'cnin. Chuntza' limasu'yulh
ixlitli'hui'qui. I'scujnu'ni'n tali'a'ka'T'ni'lh.

12 A'listan Jesus a'lh nac Capernaum. Tata'a'lh
ixtz1' € ixta'timin € I'scujnu'ni'n. A'ntza' ja lakma’j
tatahut'lh.

Jesus cdtamacxtukd'lh ti ja tze na ixpuchakan
xaka'tla' templo

Mt. 21:12-13; Mr. 11:15-18; Lc. 19:45-46

13 Ixtalacatzuna'jima'lh ixca'tani'ca'n 1l'israelitas
td huanican pascua. Jesus a'lh nac ca'lacchicni'
ja huanican Jerusalén. 14 Tanulh xaka'tla' nac
templo. A'ntza' calaktzi'lh t1 ixtasta'ma'nalh
huacax & borregos & tantzasnan, € a'makapitzin
t1 ixtahui'lana'lh na ixmesaca'n ja ixpupakxtucan

tumin. 15 Jesus tlahualh a'ktin Iitasno'knu' ixla'
ko'xka', e calitansno'kxtukd'lh ixlip0'ktuca'n na
borregos na huacax. Camakpuspi'tni'lh ixmesaca'n
t1 ixtapakxtuma'nalh tumin, €& camaka'ni'kd'lh
ixtuminca'n. 16 Cahuanilh sta'na'ni'n tantzasnan:

—Camaxtutit tzama' hua'tza'. Ja calimaxtutit
litamauj na ixchic quinTata'.

17 I'scujnu'ni'n talilacapastacli chuntza' chi ix-
tatzo'kni' na ixtachihuin Dios:

Iclacasqui'n calakachi'xcuhul'ca ixchic Dios.
U'tza' iclacasquin quit.

18 Israelitas tahuanilh:

—¢E ka'lhi'ya' limapa'ksin natlahua'ya' hua'ma'?
Caquilatlahuani'uyj a'ktin Ir'a'cnin €& chuntza’'
na'icca'tziyauj palh hui'x ka'lhi'ya' limapa'ksin
nacamaxtuya' animalh xaka'tla' nac templo.

19Jesus cahuanilh:

—~Calactlahua'tit tzama' chic é ixlitu'tuma'j
na'iclicaxtlahuapalakd'.

20]sraelitas takelhtilh:
—Tu'pu'xamachaxan ca'ta licaxtlahuakd'ca

hua'ma' templo. ¢E hui'x tzé nalicaxtlahuakd'ya'
a'’ktu'tun quilhtamacuj?

21 A'cxni' huanli hua'ma’ Jesus ixlichihulna'ma'lh
ixmacni'. 22 I'scujnu'ni'n talacapastacli ixtachihuin
Jesus a'cxni' lacastalancuana'nli. Ta'a'’kaT'lh ta ix-
tatzo'kni' na ixtachihuin Dios a'na ti huanli Jesus.

Jests calakapaskd' ixlipo'ktuca'n tachi’xcuhut't

23 Nac Jerusalén ixlama'lh ca'tani' t huanican
pascua. Jesus ixui'lacha' € a'ntza' tlahualh
lhthua' I1'a'cnin. U'tza' lhihua' tali'a'ka'l'ni'lh
Jesus. 24 Jesus ixcalakapaskd' ixlip0'ktuca'n, €
xla' ixca'tz1 makapitzin ixta'a'’ka'l & a'makapitzin

ja ixta'a'’kal. 25 ]a ixlacasqui'nca nahuanican
ixtalacapastacni'ca'n. Xla' calakapasni'ko'
ixtalacapastacni'ca'n.

3

Jests é Nicodemo

1 Ixul'lh cha'tin fariseo 1Xtacuhu1ru Nicodemo,
Xapuxcu' israelitas ixuani't. 2 A'ktin tz1'sni' xla’
lakmilh Jesus & huanilh:

—Makelhtahua'ke'ni', ca'tzlyauj Dios
macamini'ta'n namasu'yu'ya'. Ja ti tI tzé tlahua
I1'a'cnin td hui'x tlahua'ya' palh ja Dios macamin1't.

3Jesus huanilh:

—Ixlicana' ta icuaniyan. TI ja catilacatun-
cuhul'palh jala catita'tapa'ksilh Dios.

4Nicodemo kelhasqui'nilh:

—¢Chl nalilacatuncuhul'pala cha'tin t1
kolu'tza'? Jala natantpala na ixpulacni' ixtz1' €
nalilacatuncuhul'pala.

>Jesus huanli:

—Ixlicana' ta icuaniyan. Palh t1 ja
lilacatuncuhul' Xcan @& ixlitli'hui'qui Espiritu
Santo, jala catita'tapa'ksilh Dios. 6 T1

ixlacstin tachi'xcuhul't, 0'tza' ka'lhl ixquinit €
ixlucut. Ti ka'lhi xasasti' ixlatamat ixpalacata
ixlimapa'ksin ~ Espiritu  Santo, U'tza'" ka'lhi
ixEspiritu Dios. 7 Ja call'a'cni' tQ icuaniyan:
“Ixlacasqui'nca  nalacatuncuhui'pala'ya'tit &
chuntza' naka'lhi'ya'tit xasasti' milatamatcan
milipo'ktuca'n.” 8 U'ni' a'n calhaxcuhualh. Xman
kexpa'ta’ chl macasa'nan € hui'x ja ca'tziya' jachu
mincha' € jachu a'ma'lh. Na chuntza'ja ca'tziya' chi

nalililacatuncuhul'pala cha'tin chi'xcu' ixlitli'hui'qui
Espiritu Santo € naka'lhi xasasti' ixlatamat.

9Nicodemo kelhasqui'nipalh:

—¢Chilila hua'ma'?

10Jesus huanli:

—¢E ja ca'tzlya' hui'x hua'ma'? Hui'x cha'tin
makelhtahua'ké'ni' nac Israel. 11 Ixlicana' ta

icuaniyan. Iclichihuina'nauj ta icca'tziyauj e
icuanauj tuiclaktzi'ni'tayj. Hui'xina'n ja a'’ka'1'ya'tit
th icuanduj. 12 Hui'xina'n ja quila'a'ka'm'ni'yayj
a'cxni' quit iccalitd'chihuina'man ta =xala' nac
ca'quilhtamacuj. Ja quintila'a'ka'Tni'yj palh
na'iccalitd'chihuina'nan tt xala' nac a'’kapun.

13°Nun cha'tin lakapasna'n nac a'’kapin, Xman
quit. Xa'icui'lacha' a'cxni' jana'j xa'icd'yujachi
€ u'tza' iclilakapasna'n. Quit Chi'xcu' xala’'
Talhma'n. 14 Chuntza' chi Moisés lima'kayahualh
qui'hui' lahua' nac ca'tzaya'nca ti'ya't, na chuntza'
ixlacasquinca naquima'kaydhuacan quit nac
cruz. Quit Chi'xcu' xala' Talhma'n. 15 Chuntza',
ixlip0'ktuca'n t1 quintalipahuan nataka'lhi xasasti'
ixlatamatca'n ta ja catilaksputli.

Dios capaxqul' ixlipo'ktuca'n tachi’xcuhut't

16 Jesus cahuanipalh:

—Dios capaxqul' ixlipo'ktuca'n tachi'xcuhul't
xalani'n nac ca'quilhtamacuj.  U'tza' limasta'lh
t1 ixliman 1'Ska'ta’ @ chuntza' t1 natalipahuan
xla', xlacan ja makstin catitasputli. Nataka'lhi
xasasti' ixlatamatcan ta ja ka'lht ixlisputni'.
17 Dios macamilh 1'Ska'ta’ nac ca'quilhtamacuj.
Ja macamilh nacamakapatinin. Macamilh
nacalimakaptaxti.

18 °T1 talipahuan 1'Ska'ta’ Dios, xlaca'n
ja caticamakapatininca. T1 ja talipahuan,
nacamakapatinincan ixpalacata ja talipahuanli t1
ixliman 1'Ska'ta' Dios. 19 Milh nac ca'quilhtamacuj
t1 taxkaket ixpalacata namasu'yu ta ixlicana'.
Makapitzin ja ixtalakati taxkaket.  A'chula’
talakatilh ja ca'pucsua' ixpalacata ixtatlahuacu'tun
th ja tze. U'tza' nacalimakapatinincan. 20 Po'ktu
t1 tatlahua ta ja tze ja talakati taxkaket
€ ja tatalacatzuna'jicu'tun nac taxkaket
ixpalacata ja talacasquin nacalaktzi'ncan chi
tatlahuama'nalh ta ja tze. 21 T1 tatlahua ta tze,
xlaca'n tatalacatzuna'jl nac taxkaket ixpalacata
nacalaktzi'ncan tatlahuama'nalh t Dios lacasqui'n.

Juan Ma'kpaxini' lichihutna'mpdlh Jests

22 A'listan Jesus a'lh nac Judea € tata'a'lh
I'scujnu'nl'n. Amntza' tachokolh a'klhthua'
quilhtamacuj € ixma'kpaxini'ma'lh. 23 Na Juan
na ixma'kpaxini'm nac Enon na ixlacatzuna'j
Salim ixpalacata a'ntza' ixma'lh ka'tla’ Xcan.
Tachi'xcuhui't ixtalakchin € ixta'a'’kpaxa. 24Jana'j
ixmanlcan Juan nac pulachi'n.

25 Makapitzin ixchi'xcuhui'n Juan tatzuculh
tatd'lahuani a'makapitzin israelitas ixpalacata chi
ma'kpaxini'ncan € palh Dios laktzi'n a'chula' xatze
catthualh a'cxni' a'kpaxa. 26 Talaka'lh Juan @&
tahuanilh:

—Makelhtahua'ké'ni',  ¢pastaca’ chi'xcu' ti
ixta'hui'lachi ixtuntacut nac Jorddan é ti lichihui'na'?
Chuhua'j na xla' ma'kpaxini'ma'lh € 0'tza' lhtthua'
talakminko'.

27Juan cakelhtilh:

—Cha'tin chi'xcu' ka'lhi xman ta Dios maxqul'.
28 Hui'xina'n kexpa'ttit chi icuanli: “Ja quit
Cristo. Xman quimacamincani't na'icpulani'.”
29 A'cxni' cha'tin chi'xcu' tamakaxtoka, ixla'tza'
tlahua tasqui'ni'. Ixamigo paxtataya € kexmata
€ lipaxuhua tt lichihulna'n. N&a chuntza' quit
iclipaxuhua chi talakmin Jesus. 30 Ixlacasqui'nca
a'chuld' natastalani'kod' Jesus € ja quit.

Tt mincha' nac a'kaptn

31 T1 minI'ta'ncha' nac a'kapin, 0'tza' a'chula'
xaka'tla’ € ja t1 xala' nac ca'ti'ya'tna'. T1
talacatuncuhul' nac ca'quilhtamacuj, 0'tunu'n
xala'" nac ca'quilhtamacuj € xman talichihulna'n
th xala' nac ca'quilhtamacuyj. T1 mincha' nac
a'’kapun, 0'tza' a'chula' xaka'tla' € ja t1 xala' nac
ca'ti'ya'tna'. 32 Masqui xla' lichihulna'n tG laktzi'n1't
é th kexmatni't, ja ti cha'tin a'’ka'Tl t huan. 33 Palh
t1 akaT ixtachihuin t1 mincha' nac a'kapun,
Q'tza' litasu'yu ixlicana' td huan Dios. 34 Ti Dios
macamilh, xla' lichihulna'n ixtachihuin ixpalacata
Dios lipaxuhua masta' Espiritu Santo. 35 XaTata'
paxqul' I'Ska'ta’ € macamaxqui'ko'lh po'ktu € 0'tza'
namapa'ksikd'. 36 T1talipahuan1'Ska'ta' Dios, xlaca'n
taka'lhi xasasti' ixlatamatca'n ta ja catilaksputli.
T1 ja talipahuan, xlaca'n ja catitaka'lhilh xasasti'
ixlatamatca'n. Dios nacamakapatinin.

4

Jesus é cha'tin puscat xala' nac Samaria

1 Fariseos ixcamaca'tzinicanl'ttza' Jesus a'chula'
lhthua' ixtastalani' € ixcama'kpaxima'lh, € ja Juan.
2Jesus ja ixma'kpaxini'n; xXman I'scujnu'ni'n U'tunu'n

ixtama'kpaxini'n. 3 A'cxni' Jesus ca'tzilh fariseos
ixcamaca'tzinicanl'ttza', Jesus taxtulh nac Judea &

a'lh nac Galilea. . . ]
4Ixtej Galilea tétaxtu nac Samaria. > A'cxni' Jesus

ixtetaxtuma'lh ja ixtapa'ksini' nac Samaria, cha'lh
nac Sicar a'ktin ca'lacchicni' na ixlacatzuna'j ti'ya't
ta Jacob ixmaxqui'ni't ixka'hua'cha t1 ixuanican
José. 6 A'ntza' ixul'lh a'ktin mu'sni' t makastza'
ixla' ixuani't Jacob. A'cxni' tastu'nit ixuani't,
Jesus cha'lh nac mu'sni'. Makat ixmini'ta'ncha', €
U'tza' ixlitlakua'ni't. A'ntza' tahul'lh na ixquilhttn
mu'sni'. 7]a ixlina'j lakchilh cha'tin puscat xala'
nac Samaria namacutu Xcan. Jesus huanilh:

—Quinta'hua' mixcan.

8 TI'scujnu'ni'n ixta'a'ni't nac ca'lacchicni'
natatamahua ixlthua'ca'n. 9 Tzama' puscat
samaritana huanilh Jesus:

—Hui'x israelita & quit samaritana.  ¢Chil
quilisqui'ni'ya' Xcan? (Chuntza' huanilh ixpalacata
israelitas & samaritanos ja ixtalalaktzi'ncu'tun.)

10Tesus kelhtilh:

—~Ca'tzlya' cahualh tad Dios masta' & (I
squi'ni'ma'n xcan, hui'x ixquisqui'ni' xatze xcan é
quit xa'icmaxqul'n.

11 Puscat huanilh:

—Hui'x ja ka'lhi'ya' ti napumacutuya' & Xcan
pulhma'n tojoma'cha'. ¢Jachu nataya'ya' xatze
xcan? 12 T1 quimpapca'n Jacob quincamakxtekni'n
hua'ma' mu'sni'. A'tza' ixtako'tnun Jacob & ixlac-
stin € ixanimalh. ¢E hui'x @'chula' ka'tla' € ja Jacob?

13Jesus huanilh:

—Ixlipo'ktu t1 natahua’ hua'ma' xcan,
natakelhpitipala. 14 T1 natahua' =xcan

th  na'iccamaxqul', xlacan jatza" maktin
catitakelhputipalh. Tzama' xcan tt na'iccamaxqul'
nala hua'chi mu'sni" na ixpulacni'ca'n, &
nacamaxqul' Xxasasti' ixlatamatcan ta ja
catilaksputli.

15 Puscat huanilh:

—Caquima'xqui' hua'ma' xcan € chuntza' jatza'
maktin ictikelhputilh & jatza' ictimilh na'ictaya
xcan hua'tza'.

16Jesus huanilh:

—~Caquita'sa'ni' minkolu' € cata'ntit.

17puscat kelhtilh;

—]Jaicka'lhi quinkolu'.

Jesus huanilh:

—Ixlicana' ti huama' ja ka'lhi'ya' minkolu'.
18 Hui'x caka'lhi'ni'ta’' kelhaquitzis chi'xcuhul'n. T1
ta'hui'la' chuhua'jja minkolu'. Ixlicana' td huani'ta'.

19 Puscat huanilh:

—Hui'x ixa'kchihuina' Dios. Chuntza' tasu'yu.
20 Quinapapana’ca'n samaritanos ixtamakapaxul
Dios hua'tza' nac sipej. Hui'xina'n israelitas
hua'na'tit xmannac Jerusalén tzé namakapaxuican

Dios.

217esus kelhtilh:

—~Ca'a'ka'l ta na icuaniyén Namin a'ktin
qullhtamacu] a'cxni' jatza' catimaclacasquinca
na'ancan namakapaxulcan Dios nac sipej € ja
nac Jerusalén. 22 Hui'xina'n samaritanos ja
lakapasa'tit t1 makapaxul'ya'tit. Quina'n iclaka-
pasayj tt icmakapaxulyauj. T1 namakaputaxtinu'n,
xla' u'tza" cha'tin israelita. 23 Chilhtza'
quilhtamacuj a'cxni' t1 tzej tamakapaxul Dios
natalimakapaxul  ixlip0'ktu  ixlistacna'ca'n @&
nata'a'’kal ixtachihuin Dios. Dios lacasquin

chuntza' nalimakapaxulcan. 24 Dios lakahuan
masqui ja tasu'yu. Ixlacasquinca tachi'xcuhul't
natalimakapaxul  po'ktu  ixlistacna'ca'n; e
ixlacasqui'nca nata'a'kal ixtachihuin. Chuntza'
tzej natalimakapaxui Dios.

25 Puscat huanilh:

—~Quit icca'tz1 namin Mesias t1 huanican Cristo
t1 Dios lacsacni't € lthui'lilh ixlimakapQtaxtinu'. Xla'
naquincahuaniko'yan ixlipd'ktu a'cxni' namin.

26 Jesus huanilh:

—U'tza' quit ti ta'chihulna'ma'n.

27 Palaj tunca tachilh 1'scujnu'ni'n. Tall'a'cnini'lh
ixta'chihuina'ma'lh Jesus cha'tin puscat. Nun
cha'tin kelhasqui'nilh: “;Ta lacasqui'ma'?” Ja
kelhasqui'nica: “¢T0 litd'chihulna'mpa't tzama'
puscat?” 28 Puscat hui'lilh ixtlamam & a'lh nac
ca'lacchicni' @ cahuanilh tachi'xcuhui't:

29 —Capintit laktzi'na'tit cha'tin chi'xcu' t1 qui-
huaniko'lh ixlipo'ktu th ictlahuani't. Palhasa' a'tza'
t1 Cristo.

30 Tataxtulh nac ca'lacchicni' natalaka'n Jesus.
31 A'cxni' ixtamima'nalh tachi'xcuhul't, 1'scujnu'ni'n
Jesus tahuanilh:

—Mapa'kslni', catihua'ya' macsti'na’j.

32Xla' cahuanilh:

—Quit icka'lhi quilihua' th ja lakapasa'tit.

33 Scujnu'ni'n talakelhasqui'nilh:

—¢E hul'lh t1 quixtekni'chitza' ix1thua'?

34Jesus cahuanilh:

—~Quit ictlahuacu'tun ixlimapa'ksin quinTata'
t1 quimacamini't, & ictlahuakd'cu'tun tu
quilimacamini't.  U'tza' hua'ma' quit quilthua'.
35 Hui'xina'n huama'tit:  “Sputacus a'kta'ti'



Juan 4:36 xvi Juan 4:44

malhcuyu' nalanana'n.” Quit iccahuaniyan:
Calaktzi'ntit tachi'xcuhur't. Talacapalatélha
nata'a'ka'l quintachihuin. 36 T1 scuja maxqui'can
ixtatlaj. Na chuntza' t1 quintata'scuja. Makapitzin
ta'a'’kaTl €& u'tza' ixtatlajcamn t1 quintatd'scuja.
T1 ta'a'’kaTnl't quintachihuin, xlacan taka'lhi
xasasti' ixlatamatca'n ta ja catilaksputli. U'tza'
natalipaxuhua t1 tamasu'yulh quintachihuin
xaplla @ t1 tamasu'yulh a'listan. 37 Ixlicana'
chi tahuan: “Cha tin chan e acha tin 1'nin.”

Qult iccamaca'nl'ta'n na'Tnind'tit hui'xina'n
ja ja chanl'ta'ntit hui'xinan. NaTnind'tit ja
tascujli a'makapitzin. U'tza' huanicu'tun hui'xina'n
nacamasu'yuni'ya'tit 1 camaca'tzinicani'ttza'
macstima’j quintachihuin. Xlaca'n nata'a’kaT
—huanli Jesus.

39 Lhihua' samaritangs xalani'n tzama'
ca'lacchicni' ta'a'’ka'T'ni'lh Jesus ixpalacata ti ixuani't
tzama' puscat: “Quihuaniko'lh ixlipo'ktu ta
ictlahuani't quit.” 40 Chuntza' samaritanos, a'cxni'
talakchilh Jesus, tahuanilh cacata'tamakxtekli
U'tunu'n.  Xla' tachokolh a'ktu' quilhtamacu;.
41 Lhihua' ta'a'’ka'T'lh a'cxni' takexmatli to huanli
xla'. 42Xlaca'n tahuanilh tzama' puscat:

—~Chuhua'j ja xman ixpalacata mintachi-
huin ica'kaT'yau;. Quinan iclilaktzl'yj
quilakastapuncan € ickexmatni'tayj td huan
xla'. Ixlicana' palh 0'tza' Cristo tI nacamakaputaxtt
xalani'n nac ca'quilhtamacu;j.

Jesus matzeyllh ixka'hua'cha cha'tin mapa'ksini'
43 Ixli'a'ktu' quilhtamacuj Jesus taxtulh nac
Samaria & a'lh nac Galilea. 44 Jesus huanli

cha'tin a'kchihuina' ja lakachi'xcuhul'can na
ixta'chicni'. 45> A'cxni' Jesus chilh nac Galilea,
lipaxuhua talaktzi'lh xalani'n nac Galilea. Xlaca'n
ixtaquilani't nac Jerusalén ja ixlama'lh ca'tani' ta
huanican pascua, € ixtalaktzi'nkd'n1'ttza' lhthua'
tQ quitlahualh Jesus.

46 Jesus mimpalh nac Cand, nac Galilea, antza'
ja limaxtulh xaxcan uva. Ixlacatzuna'j Cana,
nac a'ktin ca'lacchicni' td huanican Capernaum,
ixur'lh cha'tin chi'xcu' t1 ixtd'scujma'lh puxcu'.
Ixka'hua'cha ixta'jatatla. 47 A'cxni' ca'tzilh ix-
taxtuni'ttza' Jesus nac Judea € ixui'lacha'tza’ nac
Galilea, palaj tunca xatata' a'lh laktzi'n Jesus &
huanilh ca'a'lh na ixchic namatzeyl ixka'hua'cha t1
ixnima'lhtza'. 48 Jesus huanilh:

—Hui'xina'n ja a'’ka'T'ya'tit palh ja nalaktzi'na'tit
I1'a'cnin.

49Tzama' chi'xcu' huanilh:

—~Capit na quinchic Ithuan ja nani
quinka'hua'cha.

50Jesus huanilh:

—~Capinchitza’ na minchic. = Minka'’hua'cha
tzeyanlitza'.

Tzama' chi'xcu' a'’ka'T'lh t huanilh Jesus € a'lh.

51 A'cxni' ixchintélha na ixchic, ixtasacua'n palaj
tunca tataxtulh ta'a'lh talapaxtoka & tahuanilh:

—Minka'hua'cha tzeyanlitza'.

52 Cakelhasqui'nilh tuchtiya hora tzuculh tzeyan.
Tahuanilh:

—Hua' kotan maktin hora kotant tapanini'lh
macscut.

53 Xatata' palaj tunca ca'tzilh chu G'tza' tzama'
hora a'cxni'" huanilh Jesus: “Minka’hua'cha

tzeyanlitza'.”  U'tza' 1i'a'ka'Tni'lh Jesus tzama'
chi'xcu' e na ixlipo'ktuca'n xalani'n na ixchic.

54 U'tza' hua'ma' ixli'a'ktu' 1i'a'cnin t@ tlahualh
Jesus a'cxni' mincha' nac Judea € cha'lh nac
Galilea.

)

Jesus matzeyllh cha'tin chi'xcu' xala' nac Betesda

1Ja makas a'listan israelitas talitzuculh ca'tani'.
Jesus a'lh nac ca'lacchicni' Jerusalén ja ixlama'lh
ca'tani'. 2 Nac Jerusalén, ixul'lh a'’ktin mu'sni' na
ixlacatzuna'j ja ixtalactant borregos. Tzama'

mu'sni' ixuanican Betesda. U'tza' ixtachihuin
hebreo. Ixyahuacani'ttza' ixa'cchic tu ixka'lhi

a'’kquitzis ixtanquilhtin. 3 A'ntza' ixtama'nalh
lhthua' ta'jatatlani'n & t1 lakatzi'ni'n & t1 ja
tze ixtujancam & ti1 ixtald'nt@'lani't.  Xlaca'n
ixtaka'lhima'nalh a'cxni' ixtasaka'lllh  xcan.
4 Makatunu' ixquiyujachi cha'tin angel. U'tza'
ixsaka'll xcan. Ti1 pula iXtoj0 nac xcan, a'cxni'
ixtasaka'li, xla' palaj tunca ixtzeyan catihualh
ta'jatat.

5 A'ntza' ixul'lh cha'tin chi'xcu' t1 ixta'jatatla
pu'xamacaujtzeyan ca'ta. 6 Jesus laktzi'lh tzama'
chi'xcu' ja ixma'lh. Ixca'tzitza' makastza'
ixta'jatatla é kelhasqui'nilh:

—¢E tzeyancu'tuna'?

7Tzama' chi'xcu' kelhtini'lh:

—Ja t1 t1 naquimojd nac xcan a'cxni' tasaka'll.
A'cxni' quit ictojocu'tun palaj tunca tojo a'cha'tin €
chuntza' quiliskahul'can.

8Jesus huanilh:

—~Cata'kaqui' & casacti mimpatama' &
catla'hua'nti.

9 Palaj tunca tzama' chi'xcu' tzeyanli € sacli
ixpatama' € tzuculh tla'huan. Tzama' quilhtamacuj
U'tza' ixpQjaxcan. 10Israelitas tahuanilh chi'xcu' ti
matzeylca:

—Chuhua'j hua'ma' quilhtamacuj u'tza' ta
pUjaxcan. Hui'x ja minI'ni' lipimpa't mimputama'.

11 Tzama' chi'xcu' cakelhtilh:

—T1 quimatzeyilh, U'tza' quihuanilh: “Casacti
mimputama' € catla'hua'nti.”

12 Takelhasqui'nilh:

—¢Tlya chi'xcu' t1 huanin: “Casacti mimputama'
e catla'hua'nti?”

13 Tzama' chi'xcu' ja ixca'tzl t1 matzeyllh
ixpalacata lhuhua' tachi'xcuhul't ixtahui'lana'lh
€ JesUs ixcatélacataxtuni'ttza'. 14 A'listan Jesus
ta'lamaclalh xaka'tla' nac templo & huanilh:

—~Chuhua'j hui'x tzeya'ni'ta'tza'. Jatza' catla’hua’
ta ja tze. Palh hui'x natlahua'pala'ya’ tu ja tze,
a'chula' napatipala' ya

15 Tzama' chi'xcu' a'lh e camaca'tzinilh israeli-
tas ]esus t1 1xmatzey1n1t 6 Tzama' quilhtamacuj
U'tza' t iXpUjaxcan a'cxni' Jesus tlahualh tzama'
I1'a'cnin. U'tza' tatzuculh taliputzastalani' israelitas
e ixtamaknicu'tun. 17 Jesus cahuanilh:

—QuinTata' po'ktu quilhtamacuj scujma'lh € na
0'tza' quit icliscuja.

18 U'tza' a'chula' talisitzi'lh israelitas &
ixtalimaknicu'tun. U'tza' talisitzi'lh ta tlahualh Jesus
tzama' quilhtamacuj ta pﬁjaxcan € U'tza' a'chula’

talisitz1'lh hua'chi Dios Iitaxtulh a'cxni' huanli: Dios
quinTata'.

I'ska'ta’ Dios ka'lhi limapa'ksin

19Jesus cahuanilh:

—Ixlicana' td iccdhuaniyan. Quit quina'cstu
jala ta ictlahua. Xman ictlahua ixtalacasqui'nin
quinTata' Dios. Iclaktzi'n ta tlahua quinTata'
€ Xxman u'tza' ictlahua. Tu tlahua quinTata',
na 0'tza' ictlahua. 20 QuinTata' quimpaxqul'
quit € quimasu'yuni' ixlipo'ktu ta tlahuama'lh.
Naquimasu'yuni'cus tQ a'chuld' xalaka'tla'. U'tza'
na'ictlahua @ nali'a'cni'ya'tit. 21 QuinTata'
malacastalancuanini'n. Na chuntza' quit iccamaxqul'
ixlatamatca'n t1 quit iclacasquin. 22 QuinTata'
ja tl putzana'nl Xla' quimacamaxqui'ni't
limapa'ksin quit na'iccaputzana'nl. 23 Chuntza'
ixlip0'ktuca'n naquintalilakachi'xcuhul' quit lacxtim
chi talakachi'xcuhul' quinTata' Dios. T1 ja
quilakachi'xcuhui' ja lakachi'xcuhul' quinTata'
tI quimacamini't.

24 ’Ixlicana' tQ iccahuaniyan. TI takexmata
td icuan €& talipahuan 1 quimacamini't,
xlaca'n taka'lhi xasasti' ixlatamatcan ta ja

catilaksputli. Xlacamn ja caticamapatinica;
taka'lhitza' ixlatamatca'n xasasti' ta ja makstin
catisputli. 25 Ixlicana' t0 iccahuaniyan.

Mima'lhtza'  quilhtamacuj €&  chuhua'jtza’
hua'ma' quilhtamacuj a'cxni' t1 ja taka'lhi
xasasti' ixlatamatcan, xlaca'n natakexmata
quintachihuin quit, 1'Ska'ta' Dios. T1 natakexmata
quintachihuin, xlacan nacamaxqui'can Xasasti'
ixlatamatca'n ta ja catilaksputli. 26 Chuntza' chi
quinTata' Dios masta' latamat, na 1'Ska'ta' tze
namasta' latamat. 27 Quimaxqui'ni't limapa'ksin

na'icputzana'ni, ixpalacata quit Chi'xcu' xala'
Talhma'n. 28 Ja call'a'eni'tit td iccahuanima'n.
Mima'lh quilhtamacuj a'cxni' ninl'n natakexmata
quintachihuin. 29 Natata'cxtuyachi xlaca'n
nac puta'cnun. Ti tatlahualh ta tze, xlacan

natalacastalancuanam = € nataka'lhli  xasasti'
ixlatamatca'n. Ti tatlahualh ta ja tze, xlaca'n

natalacastalancuana'n & nacamakapatinincan.

Jesuis masu'yulh xla' ka'lht limdpa'ksin

30Jesus cahuanipalh:

—~Quit ja ictlahua td xXman quintapaxuan.
Quit icputzana'nl chuntza' chil quilimapa'ksl

Dios. U'tza' tzej icliputzana'ni. Quit ja
ictlahua to quintapaxuan. Ictlahua ixtapaxun
quinTata' t1 quimacamini't. 31 Palh xman

quit quiliman naquilichihuina'ncan € ja
a'cha'tin tI naquilichihulna'n, chuntza' ja
cati'a'’kaT'ca td icuan. 32 Hui'lapalh a'cha'tin
t1 naquilichihulna'n.  Quit icca'tz1 to nahuan
xla' quimpalacata, G'tza' ixlicana'. 33 Hui'xina'n
makelhasqui'ninini'ntit Juan. Juan kelhtini'lh
th ixlicana'. 34 Quit ja icmaclacasquin nin
cha'tin chi'xcu' t1 nalichihulna'n quimpalacata.
Xman iccdhuanimd'n tzama' ixpalacata hui'xina'n
na'a'’kapttaxtuya'tit. 35 Juan xla' hua'chi a'ktin
pumaksko th ixlama é ixmaxkakéni'n. Hui'xina'n ja
makas lakatitit chi ixcamaxkakéni'yan. 36 Juan
huanli Dios quimacamini't. E quit ictlahua
ti quimacamaxqui'ni't. U'tza' a'chula' masu'yu
Dios quimacamini't. 37 Na Dios quimacamilh
€ lichihulna'n quimpalacata. Hui'xinan ja
makstin  kexpa'tni'ta'ntit ixtachihuin €& ja

makstin laktzi'ni'ta'ntit Dios. 38 Ja makstin
catanlni'nl'ta'n ixtachihuin na milistacna'ca'n.
Antza' lIitasu'yu hui'xinan ja a'kaT'ya'tit palh
quit Dios quimacamini't. 39 Hui'xina'n tzej
likelhtahua'ka'ya'tit ixtachihuin Dios. Puhua'mna'tit
chuntza' naka'lhi'ya'tit xasasti' milatamatcan
ta ja catilaksputli. Masqui ixtachihuin Dios
lichihulina'n  quimpalacata, 49 hui'xina'n ja
quild'a'ka'T'ni'cu'tunauj € chuntza' ja naka'lhi'ya'tit
xasasti' milatamatca'n ta ja catilaksputli.

41 ’Quit ja icputza ixtapaxqui'n chi'xcuhul'n.
42 Quit icca'tzl tzej hui'xina'n ja paxqul'ya'tit
Dios. 43 Dios quimaxqui'ni't limapa'ksin. U'tza'
icliminI't. Hui'xinam ja quila'a'ka'T'ni'yauj.
Palh ixa'cstu ixmilh a'cha'tin, U'tza' ixa'ka'l'tit.
4 Hui'xinan lacasquina'tit cacatapaxqul'n
tachi'xcuhul't € ja lacapastaca'tit natlahua'ya'tit ta
ixtalacasqui'nin Dios. U'tza'ja 1'a'ka'T'ya'tit. 45]a
capuhua'ntit na'iccalimalacsu'yuyan na ixlacatin
quinTata'. Ti nacalimalacsu'yuyan U'tza' Moisés
t1 I1'a'ka'T'ni'ya'tit. 46 Palh hui'xina'n a'ka'T'ni'ya'tit
cahualh ta tzo'kli Moisés, na quit ixquila'a'ka'1'ni'uj.
Moisés litzo'knunl't quimpalacata. 47 Palh
hui'xinan ja a'’kaTni'ya'tit ta tzo'kli Moisés, ¢chi
naquilali'a'ka'Tni'yauj tt iccahuanima'n?

6

Jesus camahul'lh a'kquitzis mil chi'xcuhut'n
Mt. 14:13-21; Mr. 6:30-44; Lc. 9:10-17
1 A'listan Jesus a'lh ixtuntacut nac mar ja

huanican Galilea @ na huanican Tiberias.
2 Lhithua' tachi'xcuhui't ixtastalani'ni't ixpalacata

ixtalaktzi'ni't lhthua' 11'a'cnin ta ixtlahuani't,

a'cxni' ixcamatzeylnl't ta'jatatlani'n. 3 Jesus
tahua'calh nac sipej & antza' catd'tahul'lh
I'scujnu'ni'n. 4 Ixtalacatzuna'jit€lha ixca'tani'ca'n
israelitas ti huanican pascua. 5Jesus laca'a'lh &
calaktzi'lh Ihthua' tachi'xcuhui't ixtalakmima'nalh.
Huanilh Felipe:

—~Chuhua'j ¢jachu natamahuayauj Ithua' ta
nacamahul'yauj hua'ma' tachi'xcuhui't?

6 Jesus ixlitza'sama'lh Felipe. Jesus, ixca'tzitza' ti
natlahua. 7 Felipe kelhtini'lh:

—Aktu' ciento tumin ja cati'a'ccha'lh
natalthua'yanko' macasti'n.

8 A'chatin 1'scujni' ixtacuhuini' Andrés, ixta'tin
Simén Pedro, huanilh:

—A'tza' hul'lh cha'tin ka’hua'cha. Limin mac-

qu1t21s pantzin ixla' cebada & tantu' squi'ti'. ¢Chi
nali'a'ccha'n natalthud'yanko' tachi'xcuhui't?

10Jesus huanli:

—Cacahuani'tit tachi'xcuhui't catatahui'lh.

Antza' nac ca'seketni' tatahui'lako'lh hua'chi
a'’kquitzis mil chi'xcuhui'n. 11 Jesds maktini'lh

pantzin €& maxqul'lh tapaxcatca'tzin Dios &
camaxqul'lh I'scujnu'ni'n. Xlacan tamaxqui'lh t1
ixtahui'lana'lh. Na chuntza' camaxqul'ca squl'ti'.
Camaxqul'ca chi xlaca'n ixtalacasqui'n. 12 A'cxni'
taka'sli, Jesus cahuanilh 1'scujnu'ni'n:

—~Cacamakestokko'tit  xalacpitzun. Ja
capaxcatlila'tit.

13 Tamakéstokli € a'ccha'lh pacaujtu' cha'xta
litatzumalh xalacpitzun macquitzis pantzin ixla'

cebada. 14 Tachi'xcuhul't a'cxni' talaktzi'lh tzama'
Ii'a'cnin ta tlahualh Jesus, xlaca'n tahuanli:

—Ixlicana' 0'tza' tzama' ixa'kchihuina' Dios tI
ixmilh nac ca'quilhtamacu;.

15 Jesus ca'tzilh ixtalé'ncu'tun € ixtasahui'licu'tun
chiixpuxcu'ca'n. U'tza' litapantilh € ixliman a'lh nac
sipej.

Jestus kelhtla'huanli xcan
Mt. 14:22-27; Mr. 6:45-52

16 A'cxni' tzl'satza' ixuani't, I'scujnu'ni'n tamincha'
na ixquilhtin mar. 17 Tatojolh a'ktin nac barco
€ ixtaputacutnu'ma'nalh nac mar. Ixtacha'ncu'tun
nac Capernaum. Ca'pucsua'tza' ixuani't & Jesus
jana'j ixtaspi'ta. 18 Palha' tzuculh @'nun. Ixpuput
xcantzuculh ta'kayahua. 19 A'cxni'ixtatla'huani'ttza'
hua'chi a'kquitzis kilometro ixlimakat, I'scujnu'ni'n
talaktz1'lh Jesus. Ixtalacatzuna'jitélha nac barco,
e ixkelhtla'huantélha xcan. Xlaca'n tajicua'nli.
20Jesus cahuanilh:

—~Quit Jesus. Ja cajicua'ntit.

21Xlaca'n ca'tapaxuan tamojolh nac barco. Palaj
tunca tacha'lh na ixquilhtan mar, ixlacatzuna’
Capernaum.

Tachi'xcuhut't taputzalh Jestis

22 Ixlilakall tachi'xcuhul't ixtalahui'lana'ncha'
na ixtuntacut mar. Xlaca'n taca'tzilh xman a'ktin
barco ixul'lh @ U'tza' ixtaputacutnl't I'scujnu'ni'n
Jestus, €@ Jesus ja ixcata'a'ni't. 23 Makapitzin
barcos xalacstin ixtamini'ta'ncha' nac Tiberias
e tachilh ixlacatzuna'j ja ixua'canl't pantzin
a'cxni' mastd'lh tapaxcatca'tzin Jesus. 24 A'cxni'
tachi'xcuhul't taca'tzilh Jesus jatza' ixul'lh antza'
€ nun I'scyjnu'nl'n, Xlaca'n tatojolh nac barcos &
ta'a'lh taputza nac Capernaum.

Jests ti'tza' lthua't tt masta' latamat

25 A'cxni' tachi'xcuhul't tatacutcha', tamaclalh
Jesus € takelhasqui'nilh:

—Makelhtahua'ké'ni', ¢ja'cxni' chita' hua'tza'?

26 Jesus cahuanilh:

—Ixlicana' td iccahuaniyan. Hui'xina'n laktz1'ntit
lhGhua' I1'a'cnin tt ictlahualh. Ja ixpalacata 11'a'cnin
quilaliputzayauj. Hui'xina'n hua'yantit € kelhka'stit.
U'tza' quilaliputzayauj. 27 Ja caliscujtit milthua'tca'n
td nasputa. A'chula' caputzatit 1Thua't tG ja mak-
stin catisputli.  Quit icmastd' hua'ma' lithua't
ixpalacata quit Chi'xcu' xala' Talhma'n € quinTata'
Dios quimasu'yuchi.

28 Xlaca'n takelhasqui'nilh:

—¢Chi na'iclitlahuayauj ta Dios lacasquin?

29 Jesus cakelhtilh:

—Tu Dios lacasqui'n natlahua'ya'tit, 0'tza'
hua'ma': Naquila'a'ka'lni'yauj, ixpalacata quit
quimacamin1't Dios.

30 Takelhasqui'nilh:
—¢Taya It'a'enin tz€ naquilamasu'yuni'yauj
€ chuntza' na'iccali'a'ka'lni'yan? ¢Tuchu

natlahua'ya'? 31 Quinapapana'ca'n tahua'lh ta

ixuanican mand nac ca'tzaya'nca ti'ya't. Chuntza'

tatzo'kni' na ixtachihuin Dios:

Xla' camaxqul'lh ixlthua'tca'n xala' nac a'’kapun.
32Jesus cakelhtilh:

—Ixlicana' ti iccahuaniyan. Moisés ja camaxqul'lh
lthua't ti xala' nac a'kapin. QuinTata' cAmaxqul'yan
tlixlicana'lthua't xala' nac a'’kapiin. 33 Mini'ta'ncha'
nac a'kapun cha'tin t1 camaxqul' xasasti' ixlata-
matca'n tachi'xcuhuit't.

34Tahuanilh:

—Caquilamaxqui'uj po'ktu quilhtamacuj tzama'
lthua't.

35Jesus cahuanilh:

—Quit hua'md' lthua't. Quit iccamaxqul'
xasasti' ixlatamatcan tachi'xcuhui't.  Masqui
hui'xinan hua'yand'tit, natzi'ncspalaya'tit €
nakelhputipalaya'tit. ~Palh naquild'a'ka'1'ni'yauj,
ja caticasputni'n tapaxuan. 36 Iccahuanintza'
laktzi'ni'ta'ntittza' lhtthua' I1'a'cnin ta ictlahualh. Ja
a'’ka'l'ya'tit masqui laktzi'ni'ta'ntit. 37 Ixlip0'ktuca'n
t1 nacamalacpuhuani quinTata', naquintalakmin.
E 1 naquintalakmin ja icticamalakaspi'tli.
38 Quit icmini'ta'ncha' nac a'kapiin na'ictlahua
ixtalacasquinin t1 quimacamilh. Ja ictlahua xman
quintapaxuan. 39 QuinTata' t1 quimacamini't
lacasqui'n na'iccamaktaka'lha ixlip0'ktuca'n 1
camalacpuhuanl naquintalakmin. Xla' lacasqui'n

na'iccamalacastalancuani a'cxni' nachin tQ a'xman
quilhtamacu;j. 40 Ixtalacasqui'nin quinTata'

U'tza' hua'ma': Ixlipo'ktuca'n t1 natahuan quit
I'Ska'ta’ Dios € naquintalipahuan, nataka'lhi
xasasti' ixlatamatca'n ta ja catilaksputli; € quit
na'iccamalacastalancuanl a'cxni' nachin ta a'xman
quilhtamacuj —huanli Jesus.

41 Israelitas tatzuculh talichihulna'n Jesus. Ja
caminl'ni'lh chi huanli Jesus: “Quit lthua't. Quit
icmincha' nac a'kapun.” 42 Talahuanilh:

—¢E ja 0'tza' ixka'hua'cha José hua'ma' Jesus?
Quina'n calakapasauj ixtata' € ixtz1'. ¢Tu ixpalacata
quincahuaniyan chuhua'j palh nac akapin
mini'ta'ncha'?

43 Jesus cahuanilh:

—]Ja chuntza' calalichihul'na'ntit. 44 Xman Dios
tzeé camalacpuhuani tachi'xcuhul't naquintastalani'.
E tinaquinta'a’kaT'ni' quit na'iccamalacastalancuani
a'cxni' nachin ta a'xman quilhtamacuj. 4> Chuntza'
huan ja tatzo'’knuni't ixa'’kchihuina'ni'n Dios:

Dios nacamasu'yuni' ixlip0'ktuca'n tachi'xcuhur't.
Ixlipo'ktuca'n t1  natakexmata  ixtachihuin
quinTata' € chuntza' natalisca'ta, € naquin-
tastalani'.

46 ’Nlin cha'tin laktzI'nl't quinTata'. Xman quit
iclaktzi'ni't, ixpalacata icmini'ta'ncha' ja hui'lacha’
Dios. 47 Ixlicana' tQ iccahuaniyan. TiI quin-
talipahuan, xlaca'n taka'lh1 xasasti' ixlatamatca'n
th ja catilaksputli. 48 Quit lthua't ti ka'lhi lata-
mat. 49 Minapapana'can ixtahua' mand a'cxni'
ixtalatla'huan nac ca'tzaya'nca ti'ya't. Masqui ix-
tahua' mana, tanilh. 50 Quit iccalita'chihulna'ma'n
lthua't tG mini'ta'ncha' nac akapin. Quit hua'ma'
lthua't. TI quinta’a'’kal'ni' ja makstin catitanilh.
51 Quit xalakahuan lthua't tG mini'ta'ncha' nac
a’kapun. TI natahua' hua'ma' lthua't ja mak-
stin catitasputli. Lihua't td na'iccamaxqul’, U'tza'
quimacni' & chuntza' natalika'lhl xasasti' ixlata-
matcan —huanli Jesus.

52 Israelitas tatzuculh talalita'chihulna'n &
talahuanilh:

—¢Chi Iilalh hua'ma’ chi'xcu'
naquincamaxqul'yan ixmacni' nahua'yauj?

53Jesus cahuanilh:

—Ixlicana' ta iccahuaniyan. Quit Chi'xcu'
xala' Talhma'n. Palh hui'xina'n ja nahua'ya'tit
quimacni' € quinkalhni, ja catika'lh1'tit
xasasti' milatamatca'n. 4 T1 natahua'

quimacni' € quinka'lhni’, xlaca'n nataka'lhi
xasasti' ixlatamatcamn ta ja catisputli. Quit

na lccamalacastalancuanl a'cxni' nachin_ a'xman
quilhtamacuj. > Quimacni' xatze lthua't €

quinka'lhni' xatze liko'tnuncan. 56 Xlacan ft1
natahua' quimacni' & quinka'lhni, lacxtim
naquintata'tahui'la. 57 Quimacamini't quinTata'.
Quit xalakahuan ixpalacata quinTata' xalakahuan.

Na chuntza’, na'iccamalakahuanl t1 natahua’
quimacni'. 58 Quit hua'ma' lthua't ti mincha'

nac a'’kapun. Ja chuntza' chi mana ta tahua'lh
minapapana'‘ca'’n. Masqui minapapana'can
tahua'ln mand, tanilh. Ti natahua' hua'ma'
Ithua't ta iccalita'chihulna'ma'n, nataka'lhi xasasti'
ixlatamatca'n ta ja catilaksputli.

59 Jesus huanli hua'ma' a'cxni'
ixcamasu'yuni'ma'lh nac templo nac Capernaum.

Camdasu'yuni'ca chuntza' cht nataltka'lht xasasti'

ixlatamatca'n tu ja catilaksputli

60 A'cxni' takexmatli hua'ma', lhthua' t1 ix-
tastalani'ma'nalh Jesus talahuanilh:

—Palha" hua'ma' tachihuin &  jatza'
kexmatcu'tunau;.

61Jesus ixca'tz11'scujnu'ni'n ixtalichihulna'ma'nalh
€ ja ixcamini'ni' ixtachihuin. E xla' cakelhasqui'nilh:

—¢E ja caminl'ni'yan ta iccahuaniyan? 62 ;Tachu
ixpuhuantit palh ixlaktzi'ntit Chi'xcu' xala’
Talhma'n ta'kaydhuama'lh ja pula ixuilacha'
63 Ta iccahuaniyan, u'tza' ja huanicu'tun
ixlicana' nahua'ya'tit quinquinit.  Quinquinit
ja caticAmaxqui'n milatamatcan. U'tza' Espiritu
Santo tinacamaxqul'yan xasasti' milatamatcan. Ta
iccahuanincus, 0'tza' masu'yu chi tzé nalika'lhi'ya'tit

xasasti' milatamatca'n. % Hul'lh makapitzin
hui'xina'n t1ja a'’ka'T'ya'tit.

Jesus ixca'tzitza' t1 ja ixta'a'’kal @& I
namacamasta'. 65 Huanli:

—U'tza'  iccalthuanini'ta'ntza® nan  cha'tin
tzé naquintapa'ksini' palh quinTata' ja
namalacpuhuanl naquistalani'.

66 U'tza' lhtthua' talitaspi'tli € jatza' tastalani'lh
Jesus. 67 Jesus cakelhasqui'nilh ixlikelhacaujtu'
I'scujnu'nl'n:

—¢E hui'xina'n quilamakxtekcu'tunauj?

68 Simo6n Pedro kelhtilh:

—Mapa'kslni', ¢tichu tz€ na'icta'a'nauj? Mintachi-
huin masu'yu china'iclika'lhiyauj quilatamatca'n ta
ja catisputli. 69 Quina'n icca'a'ka'Tni'ni'ta'n hui'x
Cristo, 1'ska'ta' Dios t1 xalakahuan.

70Jesus cakelhtilh:

—~Quit iccalacsacni'ta'n  minkelhacaujtu'ca'n.
Cha'tin ta'scujatza' skahul'ni'.

71 Jesus ixlichihulna'ma'lh Judas Iscariote,
ixka'hua'cha Simo6n t1I namacamasta' Jesus,
masqui U'tza' cha'tin ixlikelhacaujtu' ixuani't.

7

Ixta'timin Jesus ja ixta'a’ka'l

1 A'cxni' tétaxtukdo'lh, Jesus a'lh ta'kchoko
nac Galilea. Jatza' ixlata'kchokocu'tun nac
Judea ixpalacata israelitas ixtamaknicu'tun.
2 Ixtalacatzuna'jitélhatza' ca'tani' td huanican ixla'
mu'xta'ka' t4 ixtatlahua israelitas. 3 E ixta'timin
Jesus tahuanilh:

—Ja catamakxtekti hua'tza'.  Capittza' nac
Judea € chuntza' mintachi'xcuhui't natalaktzi'n ta

tlahua'pa't. #T1lacasqui'n nalakapascan ja tu cati-
tlahualh ca'lakatze'k. Palh ixlicana' tu tla’hua'ya'
hui'x, catla’hua' na ixlacatinca'n tachi'xcuhui't.

5Nin chu ixta'timin ja ixta'a'’ka'T'ni' Jesus. ¢ Jesus
cahuanilh:

—]Jana'j chin quilhtamacuj a'cxni' na'ican nac
Judea. Hui'Xina'n tzé napina'tit a'cxni' nap-
incu'tuna'tit. 7 Hui'xina'n jala caticataquiclhlaktzi'n.
Quit quintaliquiclhlaktzi'n iccahuanima'lh ja tze ta
tatlahuama'nalh. 8 Capintit hui'xina'n ja lama'lh
ca'tani'. Quit jana'j icti'a'lh ixpalacata jana'j chin
quilhtamacuj ta na'icpa'a'n.

9 A'cxni' cahuaniko'lh ixta'timin, Jesus tachokolh
nac Galilea.

Jesus a'lh ja ixlama'lh ca'tani'

10 A'cxni' ixta'a'nl'ttza' ixta'timin Jesus, na
xla' hua'chi tzé'k a'lh ja ixlama'lh ca'tani'.
11 Israelitas ixtaputza Jesus ja ixlama'lh ca'tani'
€ ixtalikelhasqui'nini'n:

—¢Jachu hul'lh tzama' chi'xcu'?

12 Lhuhua' t1 tzé'k ixtalichihulna'ma'nalh.
Makapitzin ixtahuan: “Tzeya chi'xcu'.” E
makapitzin ixtahuan: “Ja tzeya chi'xcu’;
a'’kskahul'nin.”

13 E Iitzé'k ixtalichihulna'n ixpalacata ixtajicua'ni'
I1'israelita.

14 A'cxni' i'tattza' ixlama'lh ca'tani', Jesus tanilh
xaka'tla’ nac templo & tzuculh camasu'yuni'.
15Israelitas tali'a'cnilh € talahuanilh:

—¢Chi tzej lica'tzl hud'ma' chi'xcu'? Ja maktin
kelhtahua'ka'ni't.

16 Jesus cakelhtilh:

—T0 icmasu'yu quit ja quintalacapastacni'.
Ixtalacapastacni' t1 quimacamini't. 17 Palh t1
tlahuacu'tun ta Dios lacasqui'n, naca'tzl palh
icmasu'yuma'lh ixtalacapastacni' Dios, € ja xman
quintalacapastacni'. 18 T1 chihulna'n xXman
ixtalacapastacni', lacasqui'n calakachi'xcuhul'ca.
T1 lacasqui'n nalakachi'xcuhul'can t1 macamini't,
nahuan tu ixlicana'. Ja cati'a'’kskahul'nilh.

19 "Moisés camaxqul'n limapa'ksin € ja
makentaxtlya'tit tzama' limapa'ksin. ¢E ta
ixpalacata quilalimaknicu'tunauj?

20 Tachi'xcuhut't takelhtilh:

—Hui'x chuya'ya'. ¢ Tichu maknicu'tunan?

21Jesus cahuanilh:

—Milip0'ktuca'n IT'a'cenl'ya'tit ta ictlahualh
tzama' quilhtamacuj td pujaxcan. 22 Moisés
camasu'yuni'n tahuilat tG huanican circuncision
(masqui xapula quinapapana’can chuntza'
ixtatlahua). U'tza' hui'xinam lichu'cuya'tit cha'tin
ska'ta' tt xaka'hua'cha, masqui t'tza' quilhtamacuj
tQ pljaxcan. 23 Chuntza' makentaxtiiya'tit td huanli
Moisés e chu'cuya'tit cha'tin ska'ta’ ti xaka'hua'cha,
masqui 0'tza' quilhtamacuj td pujaxcan. Palh
hui'xinan chuntza' tlahua'ya'tit', ¢tt ixpalacata
lIisitzi'ya'tit  icmatzeyllh cha'tin  ta'jatatlani’
tzama' quilhtamacuj t0 pUjaxcan? 24 Hui'xina'n
quilaputzana'niyauj ixpalacata puhuamna'tit ja tze
ta ictlahualh. A'cxni' naputzana'ni'ya'tit a'cha'tin,
ixlacasqui'nca naputzana'ni'ya'tit chuntza' chi
Dios lacasqui'n —huanli Jesus.

Jesus cahuanilh ja xala'

25 Tatzuculh talakelhasqui'nin xalani'n nac
Jerusalén:

—¢E ja U'tza' 1 putzacan maknicu'tuncan?
26 Calaktzi'ntit chi  chihuina'ma'lh  nac
ca'lhtthua'lacatin € ja td tahuani xanapuxcu'nu'.
¢E talacpuhuan hua'ma' Cristo t1 Dios lacsacn1't?
27 A'cxni' namin Cristo nin cha'tin catica'tzilh ja
namindcha'. Quina'n ca'tziyauj ja xala' hua'ma’
chi'xcu'.

28 Jesus kexmatli hua'md' tachihuin ja
ixcamasu'yuni'ma'lh xaka'tla’ nac templo. Palha'
cahuanilh:

—Hui'xina'n quilalakapasauj € na ca'tziya'tit
ja lcmini'ta'ncha'. Quit ja icmini't quina'cstu.
T1 quimacamini't xla' ixlicana' € ja lakapasa'tit
hui'xina'n. 29 Quit iclakapasa ixpalacata a'ntza'
icmincha' e 0'tza' quimacamilh.

30 Palaj tunca ixtachi'lé'ncu'tun. Nin cha'tin t1
chi'palh ixpalacata jana'j ixcha'n ixquilhtamacuj.
31E lilhGthua' ta'a'’ka'T'ni'lh € tahuanli:

—Palhasa' hua'ma' Cristo. ¢E Cristo a'cxni'
namin € a'chula' natlahua Ii'a'cnin € ja hua'ma'?

Fariseos tamaca'lh policia nacht'lé'ncan Jesus

32 Fariseos takexmatli chi tze'k ixtalichihulna'n
Jesus tachi'xcuhui't. Fariseos & xanapuxcunu'
palejni' tamaca'lh ixpoliciaca'n natachi'lé'n Jesus.
33Jesus cahuanilh tachi'xcuhui't:

—]Jatza' lakma'j icticata'lataman. Palajtza’
na'iclakan tI quimacamini't. 34 Hui'xina'n
naquilaputzayauj € ja quintilamaclauj. Jala
catichipintit ja quit na'ica'n.

35 Israelitas talakelhasqui'nilh:

—c¢Jachu na'a'n palh jala catimaclauj? Palhasa'
nacalaka'n israelitas t1 tata'hui'lana'ncha' griegos
€ nacamasu'yuni' griegos. 36 Quincahuanin:
“Naquilaputzayauj € ja quintilamaclauj, ixpalacata
jala catichipintit ja na'ican quit.” ¢Tuchu
huanicu'tun hua'ma' tachihuin?

Xcan tu masta' latamat

37Ta a'xman quilhtamacujixla' ca'tani' t a'chula’
ixlacasqui'nca, tzama' quilhtamacuj Jesus tayalh &
palha’ chihuina'lh:

—T1 takelhputl, caquintalakmilh € catahua'lh.
38 T1 quinta'a'’ka'lni' nataka'lht hua'chi mu'sni' na
ixlistacna'ca'n € nata'cxtuni'yachi lhthua' xcan ta
rﬁl_e'lsté' latamat. Chuntza' tatzo'kni' na ixtachihuin

ios.

39Jesus ixuanicu'tun ti nata'a'’ka'm’ natamaktini'n
Espiritu Santo. Jana'j ixmin Espiritu Santo
ixpalacata Jesus jana'j ixa'n nac a'’kapun.

Ja lacxtim  ixuani't ixtalacapdstacni'ca'n

tachi'xcuhut't

40 A'cxni' tachi'xcuhui't takexmatli hua'ma'
tachihuin, makapitzin tahuanli:

—Ixlicana' hua'ma' Jesus ixa'kchihuina' Dios t1
naquincalakminan.

41 A'makapitzin tahuampalh:

—U'tza' hua'ma’ Cristo.

A'makapitzin tahuampalh:

—Cristo ja catimincha' nac Galilea. 42 Cristo
I'x0'nata'nat David. E natahui'la nac Belén ja xala'

iﬁ(_uani't David. Chuntza' tatzo'kni' na ixtachihuin
ios.

43 U'tza' ja lacxtim ixtalilacapastaca ixpalacata
Jesus. 44 Makapitzin ixtachi'lé'ncu'tun € niin cha'tin
chi'palh.

Mapa'ksini'ni'n ja ixta'a'’ka'tni' Jesus

45 Policias talaka'mpalh fariseos €& xana-
puxcu'nu' palejni'. Cakelhasqui'nica:

—¢ T ixpalacata ja l1l1'ta'ntit?

46 Policias takelhtini'lh:

—Ja maktin ickexmatni'tauj nin cha'tin chi'xcu'
t1 chihuina'n chi hua'ma' chi'xcu'.

47 Fariseos takelhtini'lh:

—Palhasa' na hui'xina'n cata'a'kskahul'ni'ta'ntza'.
48Ja a'ka'T'ni'nl't Jesus niin cha'tin Xapuxcu' € nin
cha'tin fariseo. 49 Catithualh tachi'xcuhui't t1 ja
talakapasa ixlimapa'ksin Dios nacamalaksputlican.

50Nicodemo t1ixlakmini't Jesus ca'tzl'sni', xla' na
fariseo ixuani't. Xla' cahuanilh:

51 —Jala catimakapatiniyj cha'tin chi'xcu' palh
ja pula naca'tziyauj ta laclé'n & palh ja pula na-
makxtekauj nachihuina'n. Chuntza' tatzo'kni' nac
limapa'ksin.

52 A'makapitzin fariseos tahuanilh Nicodemo:

—¢:E na hui'x xala' nac Galilea? Hui'x cakel-
htahua'ka' ixtachihuin Dios & naca'tziya' ja mak-
]s)t_in mini'ta'ncha' nac Galilea cha'tin ixa'kchihuina'

ios.

53 Palaj tunca ta'a'lh na ixchicca'n.

8

Puscat tt xamaklani'

1 Jesus a'lh nac sipej ja ixuanican Olivos.
2 Ixlilakall tzi'saj Jesus a'lh xaka'tla' nac templo.
Ixlipo'ktu tachi'xcuhui't talakminko'lh. Xla'

tahul'lh € tzuculh camasu'yuni'. 3 Fariseos &
makelhtahua'ké'ni'nl'n limapa'ksin talimini'lh Jesus
cha'tin puscat. Tzama' puscat quitda'maclaca
cha'tin chi'xcu' € chi'paca. Yahuaca a'ntza' na
ixlacpu'i'tatca'n 1 ixtahui'lana'lh. 4 Tahuanilh
Jesus:

—Makelhtahua'ké'ni', hua'ma’ puscat
ta'maclaca cha'tin chi'xcu'. 5 Limapa'ksin
ta quincamaxqul'ni'ta'n Moisés, 0'tza'

quincamasu'yuni'yan nacucta'lamakniyauj cha'tin
puscat ti chuntza'la. Hui'x, ¢chl hua'na'?

6 Xlacan tahuanilh Jesus huad'ma' xman
taliputzana'nicu'tun € chuntza' tzé natalimalacapi'.
Jesus taquilhputalh € tzuculh litzo'knun ixmacan
nac ti'ya't. 7 A'chulda' ixtakelhasqui'ni & xla'
ta'clhsajli € cahuanilh:

—~Cha'tin ch1 hui'xina'n t1ja ta laclé'n Gi'tza' pila
cacucta'lalh tzama' puscat.

8Jesus taquilhputapalh € litzo'knumpalh ixmacan
nac ti'ya't. 9 A'cxni' takexmatli hua'ma’', na xlaca'n
tamakca'tzilh ixtalaclé'n.  Tatzuculh ta'an ti
a'chula' kolu'ntza' € makapitzin cha'tunu' cha'tunu'
ta'anko'lh. Xliman tamakxtekli Jesus € tzama'
puscat. 10Jesus ta'clhsajli € kelhasqui'nilh:

—c¢Jachutayana'lh tlixtamalacsu'yuma'na'n? ¢Nin
t1 cha'tin ti makapatinini'ta'n?

11Xla' huanli:

—N1n cha'tin, Mapa'kslni'.

Jesus huanilh:

—Nun quit icmakapatininan. Capit € jatza'
a'makstin titlahua'ya' ta ja tze.

Jesus taxkaket nac ca'quilhtamacuj

12 Jesus catad'chihulna'mpalh tachi'xcuhui't &
cahuanilh:

—Quit iccamasu'yuni' tachi'xcuhul't.
Chuntza' quit taxkaket. T1 naquintastalani'
ja catitalata'kchokolh nac ca'pucsua'. Quit
na'iccamaxkakéni'ni' ixlatamatca'n.

13 Fariseos tahuanilh:

—Hui'x mintalacapastacni' lichihulna'na'.
Chuntza'ja ta limacuan mintachihuin.

147esus cakelhtilh:

—Quit ta icuan, 1U'tza' ixlicana' masqui
quit quina'cstu quilichihulna'ncan. Quit
icca'tzi ja icmini'ta'ncha' & ja na'ica'mpala.
Hui'xina'n ja ca'tziyd'tit ja icminl'ta'ncha' € ja
na'ica'mpala. 15 Hui'xina'n liputzana'nad'tit Xman
ta laktzi'nd'tit. Quit ja t1 t1 icputzana'nl. 16 Palh
quit xa'icputzana'nilh, na'icputzana'ni chuntza' chi
ixlicana'. Quitja quilimanicputzana'nil. QuinTata'tl
quimacamini't G'tza' quinta'putzana'n. 17 Chuntza'
tatzo'’kni' na milimapa'ksinca'n: A'cxni' cha'tu'
chi'xcuhui'n lilacxtim tamalactzeyl, G'tza' hud'ma'
th ixlicana'. 18 Quit iclimasu'yu quimpalacata.
Hui'lapalh a'cha'tin t1limasu'yu quimpalacata. U'tza'
quinTata' € G'tza' quimacamini't.

19 Takelhasqui'nilh:

—¢Jachu hui'lacha’ mintata'?

Jesus cakelhtilh:

—Hui'xinan ja quilalakapasauj €& na ja
lakapasa'tit quinTata'. Palh ixquilalakapasui, na
quinTata' ixlakapastit hui'xina'n.

20 Jesus huanli hua'ma' a'cxni' ixmasu'yuma'lh
xaka'tla' nac templo ja ixmaqul'can tumin. Nun



Juan 8:21 XXXVil Juan 8:28

chad'tin puhuanli nachi'lé'n ixpalacata jana'j ix-
cha'ni' ixquilhtamacuj td napuchi'lé'ncan.
Jala catita'a'lh ja ixa'ma'lh Jests

217esus a'maktin cahuanipalh:

—~Quit na'ican. Hui'xina'n naquilaputzayau;.
A'cxni' naniya'tit hui'xina'n naka'lhi'ya'titcus min-
cuentaca'n. Jala catipintit ja na'ica'n quit.

22Tsraelitas tahuanli:

—Palhasa' ixa'cstu namaknican € 0'tza' lthualh
jala cati'a'ujjana'an.

23Jesus cahuanilh:

—Hui'xina'n xala' nac ca'ti'ya'tna', & quit xala'
nac talhma'n. Hui'xina'n xala' nac ca'quilhtamacuj
€ quit ja xala' nac ca'quilhtamacuj. 24 U'tza'
iccalthuanin a'cxni' naniya'tit naka'lhi'ya'titcus
mincuentacan. Hui'xina'n ja quila'a'ka'Tni'yauj

a'cxni' iccadhuaniyan t1  quit. Chuntza'
nalika'lh1'ya'titcus mincuentacan a'cxni'
nanlya'tit.

25 Palaj tunca takelhasqui'nilh:

—¢Tichu hui'x?

Jesus cakelhtilh:

—Iccahuanini'ta'ntza' xapila. 26 Quit tzé na'icuan
lhthua' mimpalacataca'n € tz€ na'iccaputzana'niyan
lhthua' tt tlahuapa'na'ntit tt ja tze. T1 quimacam-
ini't, xla' huan ta ixlicana'. Ta quihuani, xman
0'tza' iccahuani tachi'xcuhui't.

27 Xlaca'n ja ixtaca'tzl Jesus ixlichihulna'ma'lh
Dios, xaTata'. 28 U'tza' calthuanilh Jesus:

—A'cxni' huixinan naquilama'ka'yahuayauj
talhma'n, hasta a'cxni' naca'tziya'tit tichu quit.
Quit Chi'xcu' xala'" Talhma'n. Naca'tzlya'tit
quit ja ta ictlahua quina'cstu. Xman icuan ta

quimasu'yuni'ni't quinTata'. 29 T1 quimacamilh,
xla' quintd'hul'lh. Ja quimakxtekni't quina'cstu,
ixpalacata quit po'ktu quilhtamacuj ictlahuama'lh
to ixtalacasqui'nin.
30 A'cxni' Jesus huanli hua'ma', lhihua'
ta'a'’ka'l'ni'lh.
Ttixlacstin Dios é tija ixlacstin

31 Jesus cahuanilh israelitas t1
ixta'a'’ka'T'ni'ma'nalhcus: _
—Hui'xina'n palh naquilakexpa'tni'yauj

quintachihuin, chuntza' hui'xinan ixlicana'
quiscujnu'ni'n. 32 Nalakapasa'tit ti ixlicana'. Ta
ixlicana' nalilaktaxtuya'tit hui'xina'n.

33Xlaca'n takelhtilh:

—Quina'n 1'x0'nata'natna’ Abraham. Nun mak-
stin quincatatamahuani'ta'n. ¢TQ iXpalacata hua'na’
hui'x na'iclaktaxtuyau;j?

34Jesus cahuanilh:

—Ixlicana' ta iccahuaniyan. T1 tlahua
th ja tze, chuntza' chi cha'tin tasacua' tI
tamahuacani't, ixpalacata jala makxteka ta ja
tze. 35 Xatatamauj tasacua' ja chuntza' chi
t1 ixlicana' kahua'cha. Xatatamauj ja po'ktu
quilhtamacuj catitahui'lalh na ixchic ixtécu'
ixpalacata nasta'palacan. TI ixlicana' ixka'’hua'cha
cha'tin chi'xcu, xla' po'ktu quilhtamacuj
ixka’hua'cha.  Jala catista'lh. 36 Hui'xina'n
hua'chi t1 xatatamauj ixpalacata jala makxteka'tit
th ja tze. I'ska'ta’ Dios tzé nacamaktdyayan
hui'xinan & chuntza'" tzé nalimakxteka'tit ta
ja tze. Chuntza' jatza' catitahui'la'tit hua'chi
xatatamauyj. 37 Masqui hui'xina'n 1'xQi'nata'natna'
Abraham, quilamaknlcu'tunauj ixpalacata ja

a'kaT'ya'tit t4 iccahuaniyan. 38 Quit iclichihuina'n
td quimasu'yuni'ni't quinTata'". Hui'xina'n
tlahua'ya'tit tQ cahuanini'ta'n mintata'ca'n.

39 Xlaca'n takelhtilh:

—Quintata'ca'n, 0'tza' Abraham.

Jesus cahuanilh:

—Palh ixlicana' cahualh hui'xina'n ixlacstin
Abraham, chuntza' ixtlahua'tit chi ixtlahua
Abraham. 40 Hui'xina'n quilamaknicu'tunauj
masqui quit iccahuaniyan ta ixlicana' ta Dios
quimasu'yuni'ni't. Abraham ja chuntza' ixtlahua
chi hui'xina'n tlahua'ya'tit. 41 Hui'xina'n
tlahua'pa'na'ntit tt tlahua mintata'ca'n.

Xlaca'n tahuanilh:

—~Quina'n ja xtuka'hua'chan. Icka'lhiyauj xman
cha'tin quintata'ca'n € U'tza' Dios.

42Jesus cahuanilh:

—Palh mintata'ca'n cahualh Dios, hui'xina'n
ixquilapaxqul'uyj ixpalacata quit icmini'ta'ncha' ja
hui'lacha' Dios € chuhua'j a'tza' icui'lh. Quit ja
icmilh quina'cstu talacapastacni'. Dios U'tza' t1
quimacamini't. 43 Hui'xina'n ja kexpa'tcu'tuna'tit
ti icuan. U'tza' ja lica'tzlya'tit t iccahuanima'n.

44 "Mintata'ca'n hui'xinan 0'tza' skahul'ni'.
Hui'xina'm tlahuacu'tuna'tit ixtalacasqui'nin.
Skahur'ni' xla' 10'tza' xXamaknini' hasta
ixquilhtzucut. Xla' ja makstin lacapastaca ta
ixlicana' ixpalacata ja lakatl ta ixlicana'. Xla'
huak ta'ksa'nin lichihulna'n ixpalacata xla' chuntza'
ixtayat. Xla' a'ksanini' & xla' 0'tza' malacatzuculh
ta'ksa'nin. 45 Quit iccahuaniyan t0 ixlicana' &
hui'xina'n ja quila'a'kaTni'yauj. 46 ¢Tichu chi
hui'xina'n nahuana'tit palh quit ictlahuani't ta

ja tze? Palh quit iccahuaniyan ta ixlicana', ¢t
ixpalacata ja quila'a'ka'T'ni'yauj? 47 T1 ixla' Dios
kexmata ixtachihuin. Hui'xina'n ja ixla' Dios.
U'tza' ja likexpa'tcu'tuna'tit —huanli Jesus.

Cristo ixul'lhtza' a'cxni' jana'j ixa'lacatuncuhul'
Abraham

48 Israelitas tahuanilh Jesus:

—Ixlicana' chi icuanduj hui'x samaritano &
ka'lhi'ya'ja tzeya i'ni'.

49Tesus cakelhtilh:

—Ja icka'lhi ja tzeya u'ni". Quit
iclakachi'xcuhut' quinTata® €& hui'Xinan ja
quilalakachi'xcuhul'yauj. 59 Quit ja quincuenta
palh ja quilalakachi'xcuhul'yauj. Hul'lh cha'tin
t1 lacasqui'n caquilakachi'xcuhui'ca, u'tza' t1
naputzana'nikd'. 51 Ixlicana' tQi iccahuaniyan: Ti
natamakentaxtll quintachihuin xlaca'n nataka'lhi
xXasasti' ixlatamatca'n ta ja makstin catisputli.

52Israelitas takelhtini'lh:

—~Quinan icca'tziyaujtza' hui'x ka'lht'ya'
th ja tzeya u'ni'. Abraham nilhtza' € na
tanilhtza' ixa'’kchihuina'ni'n Dios. Hui'x hua'na'
t1 natamakentaxtl mintachihuin ja makstin
catitasputli. 53 ¢E hui'x a'chuld' xaka'tla' € ja
quintata'ca'n Abraham? Xla' nilh & a'’kchihuina'ni'n
na tanilh. ¢Tichu hui'x palh ja catinit?

54Jesus cakelhtilh:

—Palh quina'cstu naquilakachi'xcuhuil'can, ja ta
ixtapalh. T1 quilakachi'xcuhul' quit, xla' 0'tza'
quinTata' € 0'tza' t1 hui'xina'n huani'ya'tit min-
Diosca'n. 55 U'tza', t1 hua'ma'tit minDiosca'n, ja
lakapasa'tit. E quit iclakapasa. Palh quit xa'icualh

ja iclakapasa, quit xa'iclitaxtulh cha'tin a'’ksa'nini'
chuntza' chi hui'xina'n. Quit ixlicana' iclakapasa e
quit icmaqul' ixtachihuin. 56 Abraham t1 mimpa-
pca'n ka'lhilh tapaxuhuan ixpalacata ixca'tzi nalak-
tz1'n a'cxni' xa'icmilh nac ca'quilhtamacuj. Xla' lak-
tz1'lh € lipaxualh.

57]Israelitas tahuanilh Jesus:

—Hui'x jana'j ka'lhi'ya' nun i'tat ciento ca'ta, ¢€
chilthua'na' palh laktzi'ni'ta'tza' Abraham?

58Jesus cakelhtilh:

—Ixlicana' ta iccahuaniyan. Quit xa'icul'lhtza’
a'cxni' jana'j ixlacatuncuhut' Abraham.

59 Palaj tunca tasacli chihuix & ix-
talicucta'lacu'tun. Jesus catatzé'kni'lh & chuntza'
litaxtulh xaka'tla’ nac templo.

9

Jestis matzeyllh cha'tin chi'xcu’ tt

X lilacatuncuhui’ni’t xalakatzi'n
1 A'cxni' Jesus ixlatla'huan, laktzi'lh cha'tin
Chl xcu' ixlllacatuncuhul'ni't  xalakatzI'n.

2I'scujnu'ni'n takelhasquinilh:

—Mapa'ksini', ¢t0 ixpalacata lilacatuncuhul'lh
lakatzi'n hua'ma’ chixcu'? ¢E  ixpalacata
ixcuentaca'n ixtata' € ixtz1', o ixpalacata ixcuenta
lilakatz1'?

3Jesus cahuanilh:

—Ja ixpalacata ixcuenta lilakatzl' nin ixcuen-

taca'n ixtata' € ixtz1'. Xla' lilacatuncuhul'lh lakatzi'n
1Xpalacata chuntza' tzé nalimasu'yu ixlitli'hui'qui

Dios a'cxni' namatzeyl. 4 A'cxni' xkakacus, tzé scu-
jcan; a'cxni' tz1'suama'lhtza', jatza' la catiscujca. Na
chuntza' quit ixlacasqui'nca na'ictlahua chuhua'j

ixtascujut tt quimacamini't. Namin a'ktin quilhta-
macuj a'cxni' na'ica'n € jatza' la ca'ictiscujli. > Quit
iccamaxkakeni'ni' tachi'xcuhut't Ithuan icul'lh nac
ca'quilhtamacuj.

6 A'cxni' huanli hua'ma' Jesus chojli nac
ca'ti'ya'tna'. Tlahualh macstina'j puatli'n &
lilacatlahualh na ixlakastapun lakatzi'n. 7 Huanilh:

—~Capinchi nac xcan ja huanican Siloé
€ nalakacha'ka'na'. (Siloé huanicu'tun:
Macamincani't.)

Tzama' lakatzi'n a'lh & antza' lakacha'ka'nli.
A'cxni' chimpalh, tzétza' ixlacahuana'n.
8 Ixta'limacchicni' & t1 ixtalaktzi'ni't xapila a'cxni'
lakatzI'n ixuani't, xlaca'n talahuanilh:

—¢Ejau'tza' hua'ma' chi'xcu' ti1'squi'nihud'yan?

9 Makapitzin ixtahuan:

—U'tza'.

A'makapitzin ixtahuan:

—Jah'tza'. Hua'chi @'tza' tasu'yu.

E @'tza' huanli:

—Quit tzama' chi'xcu'.

10 Takelhasqui'nilh:

—¢Chi l1lalh tzétza' lacahuana'na' hui'x?

11Xla' cakelhtilh:

—U'tza' tzama' chi'xcu' 1  huanican
Jesus tlahualh putli'n € quililacatlahualh na
quilakastapun. Quihuanilh: “Capinchi nac xcan
ja huanican Siloé € calakacha'ka'.” Ica'lh & a'cxni'
iclakacha'ka'nko'lh, tzétza' iclacahuana'lh.

12 Takelhasqui'nilh:

—¢Jachu hul'lh tzama' chi'xcu'?

Xla' cahuanilh:

—Jaicca'tzl.

Fariseos takelhasqui'nilh chi'xcu' tt ixlakatzt'

13 Calimini'ca fariseos tzama' chi'xcu'
ixlakatzl'. 14 Tzama' quilhtamacuj tQ putlahualh
putli'n Jesus & matzeyllh lakatzi'n, u'tza'
quilhtamacuj td pijaxcan. 15 Fariseos a'maktin
takelhasqui'nipalh:

—¢Chi lillacahua'ma'?

Xla' cakelhtilh:

—~Quililacatlahualh putli'n na quilakastapun &
iclakacha'ka'nli € chuhua'j quit tze iclacahuana'n.

16 Makapitzin fariseos tahuanli:

—Hua'ma' chi'xcu' ja ixla' Dios ixpalacata ja
lakachi'xcuhut' quilhtamacuj ta pGjaxcan.

A'makapitzin tahuampalh:

—T1 tlahua ta ja tze, xla' ja catitlahualh 11'a'cnin
chi tlahua hua'ma’' chi'xcu'.

Ja lacxtim ixtaka'lhi ixtalacapastacni'ca'n.
17 Takelhasqui'nipalh tzama' chi'xcu' t1 lakatzi'n
ixuani't:

—¢Chl hua'na' hui'x ixpalacata tzama' chi'xcu' t1
malacahuanin?

Xla' huanli:

—Xla' ixa'kchihuina' Dios.

18 Israelitas, xlacam ja ta'a'kaTlni'lh palh
lakatzl'n ixuani't € malacahuanica. Cata'sani'ca
ixtata' @ ixtz1'. 19 E cakelhasqui'nica:

—¢E U'tza' hua'ma' chi'xcu' minka'’hua'chaca'n
t1 lacatuncuhul'lh xalakatzi'n? ¢Chl tzeétza'
lilacahuana'n chuhua'j?

20 Ixtata' & ixtz1' takelhtini'lh:

—~Quina'n icca'tziyauyj i'tza' quinka'hua'chaca'n.
Icca'tzlyayj lilacatuncuhul'lh lakatzi'n. 21 Ja
icca'tziyauj chi tzétza' lillacahuana'n chuhua’j. Ja
icca'tziyauj t1 malacahudnilh. Cakelhasqui'ni'tit

u'tza'; xla' chi'xcu'tza'. Mani' u'tza' tze
nacahuaniyan.

22 Ixtata' € ixtzl' tahuanli chuntza' ixpalacata
xlacan ixtajicua'ni' israelitas. Israelitas

ixtalichihulna'nI'ttza' natamacxtucan xaka'tla’
nac templo t1 natahuan Jesus 0'tza' Cristo. 23 U'tza'

talthuanli ixtata' € ixtz1": “Cakelhasqui'ni'tit 0'tza';
xla' chi'xcu'tza'.”

24 Tsraelitas tata'sani'palh ixlimaktu' chi'xcu' t1
lakatzi'n ixuani't € tahuanilh:

—~Caquiladhuaniuj ixlicana' na ixlacatin Dios.
1(:)uina'n icca'tziyauj hua'ma' chi'xcu' tlahua tu ja
ze.

25Xla' cakelhtilh:

—~Quit ja icca'tzi palh tlahua ta ja tze. Xman
icca'tzl xapula lakatzi'n xa'icuani't &€ chuhua’j
iclacahuana'ntza'.

26 Kelhasqui'nipalaca:

—¢Tu tlahuani'n? ¢Chi limalacahuanin?

27Xla’ cakelhtilh:

—Iccahuani'ntza'. Hui'xinan ja ixk-
expa'tcu'tuna'tit. ¢Tu ixpalacata lacasquina'tit
na'iccahuanipalayan? ¢E na stalani'cu'tunad'tit na
hui'xina'n?

28 Talakapalalh € tahuanilh:

—Hui'x stalani'ya' tzama' chi'xcu'. Quinan
icstalani'yauj Moisés. 29 Icca'tziyauj Dios
ta'chihuina'nli Moisés. Hua'ma' Jesus ja icca'tziyauj
ja mini'ta'ncha'.

30 Chi'xcu' cakelhtilh:

—¢Chl lilalh ja ca'tziyd'tit ja mincha' tzama'
chi'xcu'? U'tza' t1 quimalacahuanilh. 3! Quina'n
ca'tziyauj Dios ja cakexmata tI tatlahua tu ja tze.
Dios cakexmata t1 talakachi'xcuhul' & t1 tatlahua ta

ixtalacasquinin Dios. 32 A'cxni' ixlitzucuni' quil-
htamacuj, ja makstin kexmatca cha'tin chi'xcu'

malacahuani t1 lakatzi'n lacatuncuhul'ni't. 33 Palh
ja Dios ixmacamilh, jala tt ixtitlahualh.

34 Tahuanilh:

—Hui'x lillacatuncuhul'ni'ta' ixlitzumayan t ja tze.
¢Tu naquilamasu'yuni'yauj quina'n?

Tamacxtuca nac képun.

Lakatztnintijata'a'ka't

35 Jesus huanica ixtamacxtucanl't tzama'
chi'xcu' t1 lakatzl'n ixuani't. A'cxni' ta'lapaxtokli,
huanilh:

—¢E a'ka'Tni'ya' hui'x 1'Ska'ta’ Dios?

36 Chi'xcu' huanilh:

—¢Tichu xla”?  Caquihuani' € chuntza' tzé
na'icli'a'ka'T'ni'.

37Jesus kelhtilh:

—Hui'x laktzi'ni'ta'tza'. U'tza' ti ta'chihulna'ma'n.

38 Tzama' chi'xcu' taquilhptani'lh & huanilh:

—Mapa'ksini', ica'’ka'T'ni'yan.

39Jesus huanli:

—~Quit icmilh nac ca'quilhtamacuj nalitasu'yu
t1 ta'a'’kal e t1 ja ta'a'kal. Quit icmilh nac
ca'quilhtamacuj na'iccamalacahuani t1 xalakatzi'ni'n
e icmilh na'iccamalakatzl' t1 talacahuana'n.

40 Makapitzin fariseos ixtayana'lh ixlacatzuna'j.
A'cxni' takexmatli hua'ma' tachihuin, tahuanli:

—¢E iclakatzi'yauj quinan?

417esus cahuanilh:

—Palh lakatzi'n cahualh hui'xina'n, ja ixlipintit
cuenta. Hua'na'tit hui'xina'n lacahuana'na'tit, é
U'tza' hui'xina'n lilipina'tit cuenta.

10

Ixchicca'n borregos

1Jesus cahuanipalh:

—Ixlicana' ta iccahuaniyan: Ti lacatin lactanu
na ixchicca'n borregos & ja lactanu ja yalh
xamakelhcha 0'tza' ka'lhana'. 2 TI lactana ja yalh
xamakelhcha, Ui'tza' ixmaktaka'lhna' borregos. 3 T1
maktaka'lha makelhcha malaqui'ni' t1 camaktaka'lha
borregos € takexmata ixtachihuin. Camapacuhul
chi tanatunu' ixborrego. Camaxtu na ixchicca'n.
4 A'cxni' camaxtuk0' xla' captlani' € ixliborregos
tastalani' ixpalacata xlaca'n takelhlakapasatza'
ixtécu'ca'n. 5]a catitastalani'lh t1 a'cha'tin ixpalacata
ja takelhlakapasa. Natatza'lani'.

6 Jesus cahuanilh hua'ma' tachihuin chi
calimasu'yuni'can. Xlacan ja taca'tzilh ta
ixcahuanicu'tuncan.

Jesus hua'chi tt xatze maktaka'lhna' borregos
7Jesus cahuanipalh:

—Ixlicana' tiiccdhuaniyan. Quit chixamakelhcha
ja talactant borregos. 8 Ixlip0'ktuca'n fi
quintapilani'lh, xlaca'n ka'lhana'ni'n. E borregosja
takexmatni'lh lika'lhana'ni'n. 9 Quit chi makelhcha.
T1 naquinta'akaTni', xlaca'm nataputaxtu.
Na'iccamaktaka'lha chi camaktaka'lhcan borregos ta
natataxtu € nataputza ixlthua'tca'n € natatantpala.

10 ’Ka'lThana' xman min ka'lhana'n & maknini'n
€ malaksputinu'n. Quit icmini't na'iccamaxqul'
xasasti' ixlatamatca'n ta a'chuld' xatze. 11 Quit
a'chula' xatze ixmaktaka'lhna' borregos. Ti xatze
ixmaktaka'lhna' tzej camaktaka'lha ixborregos €
masqui cacalinilh. 12 T1 xman tasacua', a'cxni'

laktzi'n mima'lh misin, camakxteka borregos &
tza'lataqul' ixpalacata ja tzama' maktaka'lhna' ja
ixla' borregos. Palaj tunca misin cachi'pa borregos
@ camakatza'lako'. 13 Tasacua' tza'la ixpalacata xman
tasacua' € ja ixla' borregos, € xla' ja ixcuenta.

14°Quit hua'chi xatze maktaka'lhna' borregos.
Xatze maktaka'lhna' calakapasa ixborregos, &
na quit iccalakapasa quintachi'xcuhui't, € na
xlaca'n quintalakapasa. 15 Na chuntza' quinTata'
quilakapasa € na quit iclakapasa. Quit na'iccalini
quintachi'xcuhui't chuntza' chi maktaka'lhna'
borregos calin1 ixborregos. 16 Hui'lapalh
a'makapitzin tachi'xcuhul't tijana'j quintalakapasa.
Na ixlacasquinca na xlacan na'iccalimin.
Xlacan naquintakexmatni'. Chuntza' xlaca'n
kextim natala quintachi'xcuhui't. Xman cha'tin
ixmaktaka'lhna' nahuan.

17 >QuinTata' quimpaxqul' ixpalacata icmasta'
quilatamat € quit na'iclakahuampala. 18 Niin
cha'tin quintimaktilh quilatamat. Quit
icmastd' ixpalacata icmastd'cu'tun. Quit icka'lhi
talacasqui'nin € chuntza' tzé na'icmasta', € tzeé
na'ictayapala. Chuntza' quilimapa'ksilh quinTata'
—huanli Jesus.

19 A'cxni' israelitas takexmatli hua'ma' tachi-
huin, tatapapitzini'lh. 20 Makapitzin ixtahuan:

—¢ T ixpalacata kexpa'tni'ya'tit hua'ma’' chi'xcu'
palh ka'lh1 ja tzeya @'ni', € xla' chuya?

21 A'makapitzin huampala tahuanli:

—Tika'lhi ja tzeya 0'ni', xla' ja chuntza' catichi-
huina'nli. ¢E tz€ namalacahuani cha'tin lakatzi'n ja
tzeya i'ni'?

Israelitas talakmaka'lh Jestis

22 Nac Jerusalén ixtlahuama'ca ca'tani'.
Tzama' ca'tani' U'tza' t0 ixlilacapastaccan a'cxni'
ixcaxtlahuako'canl't xaka'tla’ templo makastza'.
Ca'lonkni' ixuanI't. 23 Jesus ixlatla'huan na
ixtanquilhtin xaka'tla’ templo ja ixuanican
Ixtanquilhtin Salomodn. 24 Israelitas tasti'li'hui'lilh
€ tahuanilh:

—¢Hasta ja'cxni' naquilahuaniyauj tichu hui'x?
Palh hui'x Cristo xamaktin caquilahuaniuj.

25Jesus cakelhtilh:

—~Quit  iccdhuanintza’ €&  hui'Xinan ja
a'kaTya'tit. Po'ktu tu ictlahua quit iclitlahua
ixlitli'hui'qui quinTata'. U'tza' litasu'yu tichu quit.
26 Hui'xina'n ja a'kal'ya'tit ixpalacata hui'xina'n
ja quintachi'xcuhur't. 27 Quintachi'xcuhui't
takexmata quintachihuin chuntza' chi borregos
takexmata ixtachihuin ixtécu'ca'n. Quit
iccalakapasa  quintachi'xcuhui't, € xlaca'n
quintastalani'. 28 Quit iccamaxqul' xasasti'
ixlatamatcan ta ja makstin catilaksputli. Ja
t1 cha'tin tzé naquimakti t1 quinta'akaTni'.
29 Quimacamaxqui'ni't quinTata' & xla' U'tza'
a'chula' xaka'tla' mapa'ksini'. E nin t1 cha'tin ti
tzé quintimaktilh t1 quinta'a’kalni'lh. 30 Quit &
quinTata' chu cha'tin quina'n.

31 Palaj tunca israelitas tasacpalh chihuix ix-
talicucta'lacu'tun. 32 Jesus cahuanilh:

—Ixlitli'hui'qui quinTata' quit iclitlahuani't
lhithua' t0 xatze na milacatinca'n. ¢E U'tza'
naquilalicucta'layauj?

33Israelitas tahuanilh:

—Ja uU'tza' icticalicucta'lan ixpalacata ta lactze
tlahuani'ta'. Na'iccalicucta'layan ixpalacata hui'x
lakmakamna' Dios & malakchipini'cu'tuna'. Hui'x
xman chi'xcu'.

34Jesus cahuanilh:

—~Chuntza' tatzo'kni' na ixlimapa'ksin Dios:
“Hui'xina'n milipo'ktuca'n diosnu'.” 35 Dios
camapacuhullh  diosnu' 1  cadmacamaxqul'lh
ixtachihuin Dios €& hua'ma' tatzo'kni' ja
makstin catilactlahuaca. 36 Dios quilacsacli &
quimacamilh nac ca'quilhtamacuj. ¢TQ ixpalacata
quilalimalacsu'yuyauj iclakmaka'lh Dios a'cxni'
iccahuanin quit 1'Ska'ta’ Dios? 37 Palh quit
ja ictlahua chuntza’ chi tlahua quinTata',
ja caquila'aka'l'ni'uj. 38 Palh hui'xinam ja
quila'a'ka'T'ni'cu'tunauj, masqui quit ictlahua
chuntza' chi tlahua quinTata', ca'a'’kaT'tit ta
ictlahua 0'tza' ixla' Dios. Chuntza' naca'tziya'tit
hui'xinan & na'a'’kaTya'tit xaTata' & quit chu
cha'tin quina'n.

39 E a'maktin ixtachi'lé'mpalacu'tun € Jesus
catza'lani'lh.

40 Palaj tunca Jesus a'lh na ixtuntacut nac
Jordan. Cha'lh ja Juan ixma'kpaxini'ma'lh xapula.
41 Lhthua' tachi'xcuhul't talakchilh Jesus & xlaca'n
talahuanilh:

—Masqui Juan ja tlahualh 11'a'cnin, po'ktu tQ
ixlichihulna'n Jesus, 0'tza' ti ixlicana'.

42 A'ntza' lhithua' ta'a'’ka'l'ni'lh Jesus.

11

A'cxni' nilh Ldzaro



Juan 11:1 1 Juan 11:12

_ 1Ixul'lh cha'tin chi'xcu' ixtacuhuilni' Lazaro. Xla'
ixta'jatatla. Xla' ixlahut'lh a'’ktin nac ca'lacchicni'

td huanican Betania. Na ixtata'lahui'lana'lh Maria
@ Marta ixta'timin. 2 Hua'ma' Maria 0'tza' t1
litantQtlahualh Jesus xaxcan xanat € litantlixacalh
ixya'j. Lazaro, ixta'tin Maria ixta'jatatla. 3 Maria €
Marta tamaca'tzinilh Jesus € tahuanilh:

—Mapa'ksini', ta'jatatla t1 paxqui'ya'.

4 A'cxni' huanica hua'ma’' Jesus huanli:

—Hua'ma' ta'jatat ja catilaknilh. Ixpalacata
tzama'ta'jatat nalaktzi'ncan chiixlika'tla' Dios, & na
nalimasu'yu chi ixlika'tla' 1'ska'ta’.

> Jesus ixcapaxqul' Marta € Maria & na Lazaro.
6 A'cxni' huanica Ldazaro ixta'jatatla, Jesus
tachokopalh ja ixul'lh a'a'ktu' quilhtamacuj.
7 A'listan cahuanilh I'scujnu'ni'n:

—~Ca'a'uj nac Judea.

81'scujnu'ni'n tahuanilh:

—Mapa'kslni', israelitas xalani'n nac Judea jana'j
makas ixtacucta'lamaknicu'tunan. E hui'x pim-
palacu'tuna'tza'.

9Jesus cahuanilh:

—Aktin  quilhtamacuj ka'lht  a'kcaujtu'
hora. Palh cha'tin latla'huan ca'cuhulni', ja
cati'a'’kche'kxlalh ixpalacata xkakanan. 10 Palh
cha'tin latla'huan ca'tzl'sni', xla' a'kche'kxla
ixpalacata ja ka'lhi taxkaket. Ixlacasqui'nca
na'ican chuhua'j. Ja td quinti'ananilh hasta
na'ictitlahuakd' quintascujut.

11 A'listan Jesus cahuanilh:

—Lazaro, quinamigocan lhtatama'lh & quit
na'ica'n na'icmalakahuani.

12T'scujnu'ni'n tahuanilh:

—Mapa'ksini', palh lhtatama'lh, natzeyan.

13 Jesus ixcahuanicu'tun Ldzaro ixnini'ttza'.
I'scujnu'ni'n ixtapuhuan Jesuds ixcahuanima'lh xman
1'lhtatama'lh. 14 U'tza' tzej calthuaniko'lh:

—Ld&zaro ninl'ttza'. 15 Xalitze ja xa'icul'lh a'ntza'
quit. Chuntza' xatze mimpalacataca'n. Chuntza’'
nali'a'ka'Tl'ya'tit. Chuhua'j ca'a'uj ja ma'cha' Lazaro.

16 Tomds, t1I ixuanican Listu', cahuanilh
a'makapitzin scujnu'ni'n:

—Na cata'a'uj Jesus. Naniyauj lacxtim.

Jestis nacamalacastalancuanl tachi’xcuhut't

17 A'cxni' cha'lh Jesus, maca'tzinica ta'ti'ma'jtza’
ixa'enit Lazaro. 18 Betania hua'chi a'ktu'tun
kilébmetro ixuani't ixlimakat nac Jerusalén.

19 Lhthua' israelitas ixtalakmini't Marta é Maria.
Tatastokli ixpalacata ixnini't ixta'tinca'n. 20 Marta,

a'cxni' ca'tzilh ixcha'ntélhatza' Jesus, palaj tunca
milh lakapaxtoka. Maria tachokolh nac chic.
21 Marta huanilh Jesus:

—Mapa'ksini', palh ixtahui'la' hua'tza', ja ixtinilh
quinta'tin. 22 Quit icca'tzi, masqui chuhua'j, Dios
namaxqul'yan po'ktu ti nasqui'ni'ya'.

23Jesus huanilh:

—Minta'tin nalacastalancuana'mpala.

24 Marta huanilh:

—Quit icca'tz1 nalacastalancuana'mpala a'cxni'
a'xman quilhtamacuj.

25Jesus huanilh:

—~Quit tI na'iccamalacastalancuani tachi'xcuhurt't
€ quit na'iccamaxqul' Xasasti' ixlatamatca'n.
T1 quintalipahuan, masqui catanilh, xlaca'n
nataka'lhi xasasti' ixlatamatcan. 26 T1 taka'lhi

xasasti' ixlatamatca'n & quintalipahuan, ja makstin
catitasputli. ¢E hui'x ja a'’ka'T'ya' hua'ma'?

27Marta huanilh:

—TJ&, Mapa'ksini'. Quitica'ka'l hui'x 1'Ska'ta' Dios,
€ hui'x Cristo t1 xa'icka'lhima'nau;.

Jests calhuanli ixlacatzuna'j nac ptita'cniin

28 Marta, a'cxni' huanli hua'ma’, a'lh ta'sani'
Maria ixta'tin. Lakatzé'k huanilh:

—Chuhua'j chilhtza' Mapa'ksini' € ta'sani'yan.

29 A'cxni' kexmatli hua'ma', Maria palaj tunca
tayalh € laka'lh Jesus. 30 Jesus jana'j ixtant nac
ca'lacchicni'.  Ixlayalhcus ja quipaxtokli Marta.

31]sraelitas ixtata'lahui'lana'lh Maria nac chic € ix-
tamamakxtokma'nalh. A'cxni' talaktzi'lh Maria chi
tayalh e palaj tunca antaqui'lh, xlaca'n tastalani'lh.

Ixtapuhuan a'ma'lh calhuan nac puta'cnin.

32 Maria a'cxni' lakcha'lh Jesus, tatzokostani'lh &
huanilh:

—Mapa'ksini', palh ixtahui'la' hua'tza', ja ixtinilh
quinta'tin.

33Jesus laktz1'lh tzuculh calhuan Maria € israeli-
tas t1 ixtata'mima'nalh. Lhpipeklalh € lipuhuanli.
34 Cakelhasqui'nilh:

—¢Jachu ma'cni'tit?

Tahuanilh:

—Mapa'ksini', cata't laktzi'na'.

35Jesus calhuanli. 36 Israelitas talahuanilh:

—~Calaktz1'ntit chiixpaxqul'.

37 A'makapitzin tahuanli:

—U'tza' hua'ma’' ti malacahuanilh lakatzi'n. ¢Ejala
ixtlahualh Lazaro ja ixtinilh?

Lazaro lacastalancuana'nli

38 Jesus lipuhuampalh a'maktin.  Cha'lh nac
puta'cnin. Aktin lhu'cu' ixtlahuacani't e
ixlilakatalacan1't a'ktin chihuix. 39 Jesus huanli:

—Camapanu'tit chihuix.

Marta, ixta'tin nin, huanilh:

—Mapa'ksini', ka'lht a'kta'ti' quilhtamacuj nini't
é chuhua'j pu'csantza'.

40Jesus huanilh:

—¢E ja icuanin palh na'a'’kalya', nalaktzi'na'
ixlitli'hui'qui Dios t natlahua?

41 Palaj tunca mapantica chihuix. Jesus tala-
cayahualh nac talhma'n & huanli:

—Tata', icmaxqul'yan tapaxcatca'tzin ixpalacata
hui'x quinkexpa'tni'ni'ta'. 42 Quit icca'tzl
tihua'na' quinkexpa'tni'ya'. Quit icuaniyantza'
iXpélacataca'n tachi'xcuhui't t1I tahui'lana'lh

hua'tza' Xlacan chuntza' nata'a'kal’ hui'x
quimacatani'ta'.

43 A'cxni' huankd'lh hua'ma’, Jesus palha' huanli:

—iLazaro, cataxtu!

44 Taa'cxtulh  tI  xanintza'  ixuanI't
Ixlimakchi'cani't € ixlilacchi'cani't € ixlilakatlapacani't
lu'xu'. Jesus cahuanilh:

—~Calacxcutit & camacaxcutit & chuntza' ca-
makxtektit.

Talichihuilna'nli natachi'pa Jesus
Mt. 26:1-5; Mr. 14:1-2; Lc. 22:1-2
45 A'cxni' talaktzi'lh Jesus ta tlahualh, ta'a'’ka'1l'lh

1huhua israelitas_t1 ixtamamakxtokma'nalh Maria.
46 Makapitzin talaka'lh lifariseos & cahuanica tl

ixtlahuani't Jesds. 47 Fariseos &€ xanapuxcu'nu'
palejni' @ mapa'ksini'ni'n talamastokli € talahuanilh:

—¢:Ta natlahuayauj chuhua’j? Hua'ma'
chi'xcu' tlahuama'lh lhtthua' 11'a'cnin. 48 Palh
ja ta natlahuani'yauj, nata'a’kaTni'kd' 0'tza', €
Xanapuxcu'nu' romanos natamin € natalactlahua
xaka'tla’ templo e quinca'lacchicni'ca'n.

49 Cha'tin chil'tunu'nixuanican Caifés. Xla' 0'tza'
Xapuxcu' palej ixuani't tzama' ca'ta. Cahuanilh:

—Hui'xina'n ja ca'tziya'tit. 50 Hui'xina'n ja
kexpa'ta'tit. A'chuld' tze palh cha'tin chi'xcu' nani
quimpalacataca'n. Chuntza' ixlipd'ktu ca'lacchicni'
ja catilaksputli.

51 Ta huanli Caifés, ja ixa'cstu ixtalacapastacni'.
Caifas xapuxcu' palej ixuani't tzama' ca'ta, €
Dios mahuanilh chi Jesus nalinl ixpalacataca'n
tachi'xcuhul't. 52 Ja xman israelitas ixticalinilh;
na ixlip0'ktuca'n xala’ makat, & u'tza' tzeé
nacalimakéxtimi & kéxtim natala. 53 Tzama'
quilhtamacuj xanapuxcu'nu' israelitas tatzuculh
talichihulna'n chi tz€é natalimakni Jesus.

540'tza' Jesusjatza' ixcalitasu'yuni' israelitas. Tax-
tulh nacJudea & a'lh &'lacatin ca'lacchicni' ti ixuani-
can Efrain, na ixlacatzuna'j nac ca'tzaya'nca ti'ya't.
Amntza' catd'tahul'lh I'scujnu'nl'n.

55 Ixtalacatzuna'jitélhatza' ixca'tani'ca'n
israelitas t0 huanican pascua. A'cxni' jana'j
ixtzucu ca'tani', lhthua' tachi'xcuhul't ta'a'lh
nac Jerusalén natatalacpalha chuntza' chi
ixtahui'latcan. 56 Xlaca'n ixtaputza Jesus.
A'cxni' ixtatanuma'nalhtza' xaka'tla’ nac templo,
ixtalakelhasqui'ni:

—¢Chil puhua'na'tit hui'xina'n? ¢Namin Jesus o ja
catimilh?

57 Fariseos €  xanapuxcu'nu'  palejni'
ixtamasta'nl't limapa'ksin palh ixul'lh t1 ixca'tzl
ja ixul'lh Jesus, cacamaca'tzinica € chuntza' tze
nalichi'pacan.

12

Cha'tin puscat litlahualh xaxcan xa'nat ixtujan
Jestus

Mt. 26:6-13; Mr. 14:3-9

1 Ixtalacatzuna'jitélhatza' ca'tani' t4 ixuanican
pascua. Xman a'kchaxan quilhtamacuj I'sputa.
Jesus a'lh nac Betania ja ixui'lacha' Lazaro ti

ixmalacastalancuanIni't. 2A'ntza’ caxtlahuaca ixlihua'
Jests. Marta ixcamaxqul' ixpulatuca'n. Ldzaro

€ makapitzin lacxtim ixtata'hui'lana'lh Jesus ja
ixtahua'yama'nalh. 3 Maria limilh i'tat litro xaxcan
xa'nat nardo td mu'csun € lhuhua' ixtapalh.
Litantitlahualh Jesus € palaj tunca litantlixacalh
ixya'j. Ixliptichakanmu'csun chic. 4Judas Iscariote,
ixka'hua'cha Simon, t1 nad I'scujni' ixuani't & tI
namacamasta' Jesus, huanli:

5 —;Tl ixpalacata ja listd'ca hua'ma' xaxcan
xa'nat? Hua'chi a'’ktu'tun ciento tumin ixtapalh.
Hua'ma' tumin tzé ixcamaxqul'ca Xcamanini'n.

6 ]udas ja ixcalakalhu'man xcamanini'n. Huanli

hua'ma' chu'nu xla' ka'lhana' ixuani't. Xla'
ixmamagqul'nicanl't tumin € a'ntza' ixka'lhantélha.

7Jesus huanilh:

—Ja camamakchu'yi' hua'ma' puscat. Xla'
maqui'nl't huad'md' xXaxcan xanmat hasta
naquilitlahua ixpalacata a'cxni' mna'icni1 @&
naquima'cniican. 8 Po'ktu quilhtamacuj na'anan

xcamanini'n. Quit ja po'ktu quilhtamacuj
icticata'lataman.

Talichihuina'nli Ldzaro
9 A'cxni' taca'tzilh Jesus ixuilacha' nac
Betania, lhuhua' israelitas ta'a'lh talaktzi'n.

Ja xman Jesus ixtalaktzI'ncu'tun. Na
ixtalaktzi'ncu'tun Lazaro t1 ixmalacastalancuaninI't
Jesus. 10 Chuntza' xanapuxcunu' palejni'

na xlacan talichihulna'mpalh na natamakni
Lazaro. 11 Ixpalacata Ldzaro, lhthua' israelitas
ixtatalakaspi'tni'ttza' palejni' € ixta'a'’ka'T'ni'nl'ttza'
Jesus. U'tza' ixtalimaknicu'tun Lazaro.

Jesus taniilh nac Jerusalén
Mt. 21:1-11; Mr. 11:1-11; Lc. 19:28-40

12 Ixl1lakall Ihothua' tachi'xcuhul't t1 ixtachinI't
nac Jerusalénjaixlama'lh ca'tani', xlaca'n taca'tzilh

Jesus ixmima'lh nac Jerusalén. 13 Talé'lh ix-
peken palhma é ta'a'lh talapaxtoka Jesus & ix-
tamata'sima'nalh:

—ijCamakapaxul'tit = Dios! iDios  ca-
sicua'lanatlahualh t1  limima'lh  ixlitli'hui'qui
Mapa'ksIni'l U'tza' quimPuxcu'can quinan
israelitas.

14 Jesus ixmaclani't lakatin burro & ixkehul'lh.
Chuntza' tatzo'kni' na ixtachihuin Dios:
1574 cajicua'ntit hui'xina'n xalani'n nac Sion;
chuhua'j mimPuxcu'ca'n mima'lh
€ kéhul'lh lakatin xaska'ta' burro.
16Xapilal'scujnu'ni'njaixtaca'tzl tiixuanicu'tun
hua'ma'. A'cxni' Jesus lacastalancuana'nli,
a'cxni' talacapastacli chi ixtatzo'kni' € chuntza’'
makentaxtilh Jesus.

17" Tachi'xcuhul't t1 ixtata'hui'lana'lh Jesus
a'cxni' xla' ta'sanilh Ldzaro nac puta'cnin ja
ixma'cnlcanl't € malacastalancuanilh, € xlaca'n
ixtalichihulna'ma'nalh tG ixtalaktzi'ni't. 18 U'tza'
tali'a'lh talipaxtoka Jesus lhthua' tachi'xcuhul't
ixpalacata xlaca'n ixtaca'tzi ixtlahuani't hua'ma'
11'a'cnin. 19 Fariseos talahuanilh:

—~Calaktzi'ntit chi tastalani'ko'. Jala ta
tlahuani'yau;.

Makapitzin griegos taputzalh Jesus

20 Makapitzin griegos na xlaca'n ixta'a'ni't
nac Jerusalén natalaktaquilhpita Dios a'cxni'
ixlama'lh ca'tani'. 21 Xlaca'n talaka'lh Felipe xala'
nac Betsaida nac Galilea. Tahuanilh:

—Sefior, quina'n icta'chihulna'ncu'tunauj Jesus.

22 Felipe laka'lh Andrés € huanilh ta tahuanli.
Ixcha'tu'ca'n ta'alh tahuani Jesus. 23 Jesus
cahuanilh:

—~Quit Chi'xcu' xala' Talhma'n. Chilhtza'
quilhtamacuj td  naquimpulakachi'xcuhul'can
ixpalacata palaj na'icnl 24 U'tza' ixlicana'.
Palh a'ktin licha'nat namasta' ixtahua'ca't,
ixlacasqui'nca nama'cniican nac ti'ya't. A'cxni'
nama'cntican, pula tasu'yu hua'chi ixnini't.
A'listan namasta' ixtahua'ca't. Na chuntza'
naquina'kspula a'cxni' naquima'cnican.
25 Na chuntza' tachi'xcuhul't. T1 tatlahua
td ixtalacasqui'ninca'n, xlaca'n nacasputni'
ixlatamatca'n. Ti tatlahua ixtalacasqui'nin
Dios, taka'lhi xasasti' ixlatamatca'n ta ja
makstin caticasputni'lh. 26 TI quintata'scujcu'tun,
caquintastalani'lh. Ja na'ictahui'la quit nac
akapin, na a'ntza’ naquintata'tahui'la 1

quintata'scuja. QuinTata' nacalakachi'xcuhul'
ixlip0d'ktuca'n t1 quintata'scuja.

Jesus huanli cht nant

27 °Chuhua’j quit ictamakchuyini't. ¢Chi
na'icuan? Ja ictihuanilh quinTata: “Tata',
caquimakaputaxti td na'icpatl.” Jala icuan
chuntza'. Ixlacasquinca na'icpatini'n.
U'tza' icliminl't nac ca'quilhtamacuj. 28 Tata/,
calakachi'xcuhul'ca' hui'x.

Palaj tunca kexmatca a'ktin tachihuin nac
a'’kapun ta huanli:

—Quilakachi'xcuhul'cani'ttza' e
naquilakachi'xcuhui'palacan.

29 Tachi'xcuhui't, a'cxni' takexmatli hua'ma’,
tahuanli:

—Jililh.

A'makapitzin tahuampalh:

—Cha'tin dngel ta'chihulna'lh.

30Jesus cahuanilh:

—Hua'ma' tachihuin chihuina'nli
mimpalacataca'n € ja qulmpalacata 31 Chuhua'j

natzucucan caputzana'nican  xalani'n  nac

ca'quilhtamacuj. Namaktican ixlitli'hui'qui tI
mapa'kst hua'ma' ca'quilhtamacuj. 32 Quit
a'cxni' naquima'kayahuacan nac cruz,

na'iccamapastaqul  ixlipd'ktuca'n  tachi'xcuhul't
palh naquintakexmatni'.
33 Jests huanli hua'ma' ixpalacata chuntza'

naca'tzican chi nalini. 34 Tachi' Xcuhu1 t takelhtllh
—Quilimapa'ksinca'n quincamasu'yuni'yan Cristo

natahui'la ixlipd'ktu quilhtamacuj. ¢Chi lthua'na’
hui'x Chi'xcu' xala' Talhma'n nama'kayahuaca'na'
nac cruz? ;E tichu hua'ma' Chi'xcu' xala' Talhma'n?



Juan 12:35 lix Juan 12:43

35Jesus cahuanilh:

—TJatza' makas catika'lh1'tit  taxkaket.
Catla'hua'ntit hui'xinan Ithuancus ka'lhi'ya'tit
taxkaket € jana'j lakatzl'suana'tit. T1 talatla'huan
ca'pucsua' ja taca'tzl ja ta'amn. 36 Quit taxkaket
ixpalacata icmasu'yu ti ixlicana'. Caquila'a'ka'1'ni'uj
€ chuntza' naca'tziya'tit tt ixlicana'.

A'cxni' ixuani'ttza’ hud'ma', Jesus a'lh &
catatzeé'kni'lh.

Tt ixpalacata israelitas ja ixta'a’ka't'ni' Jesus

37 Israelitas ja ixta'a'’kaT'ni' Jesus masqui
ixtlahuani'ttza' lhGhua' 1'a'cnin ixlacatinca'n.
i’s Chuntza' makentaxtiilh ti ixtzo'kn1't a'kchihuina'
sSalas:

Mapa'ksini', ja t1 a'’kaT'nI't tQ icmasu'yqj.

Ja t1 a'kaTlh masqui laktzi'nca chi Dios ka'lhi
Iitli'hui'qui.

39 Isaias lichihulna'nli chi jala ixta'a'’kal. E 0'tza'

lthuampalh:

40 Dios = camalakatzilh €&  calactlahuani'lh
ixtalacapastacni'ca'n.

Chuntza' jala natalacahuana'n

€ ja natalilacapastaca ixlistacna'ca'n

€ ja quintalakmin na'iccalimatzeyl.

41 Jsafas huanli hua'ma' ixpalacata ixlaktzi'ni'ttza'

chi ixlitli'hui'qui Jesus. Chuntza' lichihulna'nli Jesus.

42 Lhohua' xanapuxcu'nu' ta'a'kaTni'lh
Jesus. Xlaca'n xman tzé'k ta'a'’kal'lh ixpalacata
ixtajicuani' lifariseo. IXtajicua'n nacatamacxtucan
nac templo. 43 Xlacan a'chuld' ixtalakatl
catalakachi'xcuhui'lh  tachi'xcuhul't; e ja
ixtatlahuacu'tun ta Dios lacasqui'n.

Ixtachihuin Jestus nacaliputzdna'nican
tachi'xcuhut't

44Jesus palha' chihuina'nli € huanli:

—T1 quinta'a'kaTni'nl't ja Xman quina'cstu
quinta'a'’kal'ni'n1't. Xlacan ta'akaTni'nl't na
quinTata' t1 quimacamini't. 45 T1 quintalaktzi'n
hua'chi talaktzi'md'nalh nd quinTata' {1
quimacamini't. 46 Quit taxkaket. Icmini't nac
ca'quilhtamacuj nacamaxkakéni'ni' tachi'xcuhul't.
Chuntza' t1 naquinta'a'’ka1ni' jatza' catitatahui'lh
nac ca'pucsua', ixpalacata nata'a'’kal tu
ixlicana'. 47 T1 takexmata quintachihuin &
ja ta'a'kal, ja quit icticaputzana'nilh. Quit
icmin't na'iccamakaputaxti  xalani'n  nac
ca'quilhtamacuj, € ja icmini't na'iccaputzana'ni. 48 T1
quintalakmakan é ja ta'a'kal quintachihuin,
xlacan nacaputzana'nican. A'cxni' a'xman
quilhtamacuj, nacaliputzana'nican ta icuani't.
49 Quitja xman icchihuina'n ti quintalacapastacni'.
QuinTata' t1 quimacamilh xla' quimapa'ksilh ta
icuan € ta icmasu'yu. 50 Quit icca'tzl quinTata'
quimapa'ksilh th iccamasu'yuni' tachi'xcuhul't
chi natalika'lhi =xasasti' ixlatamatca'n ta ja
catilaksputli. Tua quihuanini't quinTata', Q'tza'
iclichihulna'n.

13

Jestis catantiiche'ke'lh U'scujnu'nl'n

1 A'cxni' jana'j ixtzucu ca'tani', Jesus ca'tzilh
a'macsti'na'j I'sputni' nalatama & nalaka'mpala
ixTata'. Xla' po'ktu quilhtamacuj ixcapaxqul'nl't
t1 ixla' xala" nac ca'quilhtamacuj. Jatza' latma'j
namasu'yu chilhthua' ixcapaxqul'.

2 Jesus ixcata'hua'yama'lh  I'scujnu'ni'n.
Skahul'ni' ixmalacpuhuanini'ttza' Judas Iscariote,
ixka'’hua'cha Simén, namacamasta' Jesus. 3 Jesus
ixca'tzi ixTata' ixmaxqui'ko'ni't limapa'ksin.
Na ixca'tzl ixmini'ta'ncha' ja huil'lh Dios &
nalaka'mpala. 4 A'listan tayalh ja ixua'yama'lh
e tamakxtulh ixlu'xu' ta ixmakelhalini't @&
tampatahul'lh a'’ktin ixlimacaxaca. > Palaj tunca
mojolh xcan nac a'ktin pumakacha'ka'. Tzuculh
catantuche'ké' 1I'scujnu'ni'n €  calitantixacalh
ixlimacaxaca ta ixtampahui'lh.

6 A'cxni'ixtantliche'ké'cu'tuma'lhtza' Simo6n Pedro
huanli:

—Mapa'kslni', ¢hui'x naquintantiiche'ké'ya'?

7Jesus kelhtilh:

—~Chuhua'j hui'x ja ca'tzlya' ta ictlahuama'lh.
A'listan nalacapastaca.

8 Pedro huanilh:

—~Quit ja makstin quintitantiche'ke'.

Jesus huanilh:

—Palh ja ictitantiche'ké'n, hui'x jatza' quin-
tita'scujti.

9Simon Pedro huanilh:

—Ja Xman quintujan, na quimacan

caquimakache'ke’, e na quina'kxak
caquina'kche'ke'.
10Jesus huanilh:
—T1  paxni'cus, xman  ixlacasqui'nca

natantiche'ké'can ixpalacata po'ktu ixmacni'
xatache'’ké'n. Hui'xina'n lactze. Xman cha'tin
jatze.

11 Jesus ixca'tzitza' t1 namacamasta'. U'tza'
lthuanli: “Hui'xina'n lactze. Xman cha'tin ja tze.”

12 Jesus a'cxni' catantliche'ké'kd'lh 1'scujnu'ni'n,
lhaka'palh ixlu'xu' e tahui'lapalh € cahuanilh:

—¢E lacaca'tzilya'tit tQ iccatlahuani'ni'ta'n?
13 Hui'xina'n quilamapacuhulyauj
Makelhtahua'ké'ni' @ Mapa'ksini'. Tze chl hua'na'tit.
U'tza' quit. 14 Quit Makelhtahua'ké'ni' @ Mapa'ksini', &
iccatantiiche'ké'nl'ta'n. Na chuntza' ixlacasqui'nca
hui'xinan nalatantliche'ké'ya'tit. 15 Quit
iccatlahuani'n hua'ma' hua'chi xalilaktz'ntén. Na
chuntza' natlahua'ya'tit hui'xina'n. 16 Ixlicana'
ta iccahuaniyan. Hui'xina'n ja a'chuld' xaka'tla’
chi quit. Hui'xina'n hua'chi quintasacua'n &
quit mintécu'ca'n. Hui'xina'n quilacscujni'n &
quit iccamalacscujiyan. Chuntza' ixlacasquinca
natlahua'ya'tit tiictlahua. 17 Hui'xina'n ca'tziya'tit
th iccahuanini'ta'ncus. Palh natlahua'ya'tit,
lipaxuhua nalatapaya'tit.

18 °Ja milipd'ktuca'n iccalichihulna'nan.  Quit
icca'tzitliccalacsacni't. Namakentaxtti chuntza' chi
tatzo'kni' na ixtachihuin Dios:

U'tza' t1 quinta'hud'yan G'tza' ja quilaktzi'ncu'tun.

19 Quit iccahuanima'n td na'a'kspula. A'cxni'
nala hua'ma', hui'xina'n naca'tziya'tit tichu quit.
20 Quit ixlicana' iccahuaniyan. TI takexmatni' t
icmaca'n, quit quintakexmatni' € na takexmatni'
tI quimacamini't.

Jesus huanliti'tza' Judas namacamadsta’'
Mt. 26:20-25; Mr. 14:17-21; Lc. 22:21-23
21 A'cxni' huanko'lh hua'ma’, Jesus lipuhuanli €
lacatancs huanli:
—Ixlicana' iccahuaniyan, cha'tin chi hui'xinan
naquimacamasta'.

22 E tatzuculh talalakalaktzi'n 1'scujnu'ni'n
ixpalacata ja ixtaca'tz1 t1 ixlichihuina'ma'lh.
23 Cha'tin T1'scujni' ixud'yamd'lh na ixpaxtian.
U'tza' t1 @'chuld’ ixpaxqul' Jesus. 24 Sim6n Pedro
macahuanilh tzama' scujni':

—Cakelhasqui'ni' tichu lichihulna'ma'lh.

25 Xla' a'chula' laktalacatzuna'jilh Jesus & kel-
hasqui'nilh:

—Mapa'ksini', ¢tichu lichihulna'mpa't?

26 Jesus kelhtilh:

—Na'icmachi'hul' lthua' pitzuna'j pantzin. E ti
na'icmaxqul' t'tza' iclichihuina'ma'lh.

Machu'hul'lh pitzuna'j pantzin € maxqul'lh Ju-
das Iscariote, ixka'hua'cha Simoén. 27 A'cxni'
Judas maktini'lh pantzin, tanuni'lh skahui'ni' na
ixlistacna'. Palaj tunca Jesus huanilh:

—Tu tla'hua'cu'tuna’, palaj tunca catla’hua'.

28 Makapitzin t1  ixtahuad'yama'nalh ja
ixtalacaca'tzl ti chuntza' ixlthuanima'lh. 29 Judas
U'tza' ixmamaqui'nicanl't tumin, & makapitzin
tapuhuanli Jesus ixuanini't natamahua ta
ixtamaclacasqui'n ixpalacata ca'tani', 0 iXuanini't
nacamaxqul' macastim xcamanini'n. 30 A'cxni'
ixua'ni'ttza' pantzin, Judas taxtulh.  Tzi'satza'
ixuanit't.

Xasasti' limapa'ksin

31 A'cxni' Judas ixtaxtuni'ttza', Jesus huanli:

—Chuhua’j Dios quimaka'tli'ni't quit,
Chi'xcu' xala' Talhma'n. E xla' quilitaka'tli'ni't.
32 Namaka'tli'can Dios ixpalacata t0 ictlahua,
e chuntza' Dios naquilimaka'tll'. Palaj tunca
nakentaxtu. 33 Quilacstin, jatza' makas

icticata'tahui'lan. Hui'xinan naquilaputzayau;.
Chuntza' chi iccahuanilh israelitas, na hui'xina'n
chu chuntza' chuhua'j na'iccahuaniyan: Ja na'ica'n,
hui'xina'n jala catipintit. 34 Iccamaxqul'yan xasasti'
limapa'ksin: Calapaxqur'tit hui'xina'n. Chuntza' chi
iccapaxqul'yan quit, na chuntza' nalapaxqui'ya'tit.
35 Palh hui'xina'n nalapaxqui'ya'tit, chuntza'
natalica'tzl ixlip0'ktuca'n tachi'xcuhul't hui'xina'n
quiscujnu'ni'n.

Jesus huanli Pedro nakelhtatzeé'ka

Mt. 26:31-35; Mr. 14:27-31; Lc. 22:31-34

36 Sim6n Pedro kelhasqui'nilh Jesus:

—Mapa'ksini', ¢jachu pimpa't?

Jesus kelhtilh:

—]Ja na'ica'n, jala quintita'pi chuhua'j. A'listan
naquistalani'ya'.

37Pedro huanilh:

—Mapa'ksini', ¢tG ixpalacata jala ictita'a'n
chuhua'j? Iclinicu'tun mimpalacata.

38Jesus kelhtilh:

—¢E ixlicAna' quilinicu'tuna'? Ixlicana' tu
icuaniyan.  A'cxni' jana'j ta'sa puyux, hui'x
nakelhtatzé'ka' maktu'tun.

14

U'tza' Jestis nalilakchd'ncan Dios

1Jesus cahuanipalh:

—Hui'xina'n jatza' catamakchuyt'tit.
Calipahua'ntit Dios €& na chuntza' quit
caquilalipahuanui. 2 Ja hui'lacha' quinTata',
antza' anan lhthua' putahul'lh. Palh ja
cahualh chuntza', xa'iccahuanin. Ica'na

iccaxui'll patahul'lh ja natahui'la'ya'tit. 3 A'cxni'
na'ican € na'iccaxui'likd'yacha', na'icmimpala
€ na'iccalée'nan. Chuntza' ja na'ictahui'la, na
hui'xina'n a'ntza' natahui'la'ya'tit. 4 Hui'xina'n
ca'tzlya'tit ja ica'ma'lh e ca'tziya'tit chi tze
licha'ncan.

>Tomas huanilh:

—Mapa'ksini', quina'n ja icca'tzlyauj ja pimpa't.
¢China'iclica'tziyauj chi licha'ncan?

6Jesus kelhtilh:

—AQuit xatze tej, & quit ta ixlicana', € quit lata-
mat. Xman t1 quinta'akalni' tzé natalakcha'n
quinTata'. 7 Palh hui'xina'n ixca'tzitit tichu quit,
ixlakapastit quinTata'. Chuhua'j lakapasa'tittza'
quinTata' € laktzi'ni'ta'ntit.

8 Felipe huanilh:

—Mapa'ksini', caquilamasu'yuni'yj minTata'".
Xman 0'tza' iccasqui'ni'yan.

9Jesus kelhtilh:

—Felipe, makas iccatd'hui'lan. ¢TQ ixpalacata
jana'j quilakapasa'? T1 quintalaktzi'ni't, na
talaktzi'ni't quinTata'. ¢T0 ixpalacata lthua'na":
“Caquilamasu'yuni'yj minTata'?” 10 ¢E ja
a'kalya' quinTata' € quit chu cha'tin? Ta
iccahuaniyan, ja quintalacapastacni'. QuinTata'
quinta'lahui'lh, € mani' U'tza' quinta'tlahua ta
ixtascujut. 11 Ca'a'’kaT'tit chu cha'tin quina'n,
quit € quinTata'. Palh jala na'a'kaT'ya'tit hua'ma’,
cali'a'ka'T'tit 11'a'cnin ta ictlahua. 12 Ixlicana' ta
iccdhuaniyan.  TI quinta'a’kaTni’, na xlaca'n
natatlahua ta ictlahua quit. A'chula' xalaka'tla’
natatlahua ixpalacata quit na'iclaka'n quinTata'.
13 Ta nasquina'tit hui'xinan na quintacuhuilni'

quit na'ictlahua ixpalacata quit 1'Ska'ta' Dios.
Chuntza' tzé na'iclimasu'yukd' chi ixlika'tla'
ixlitli'hui'qui quinTata'. 14 Quit na'ictlahua po'ktu
t nasqui'na'tit na quintacuhuini'.

Jesus huanli namacamin Espiritu Santo

15Jesus cahuanipalh:

—Palh hui'xina'n quilapaxqui'yauj, cakexpa'ttit
quilimapa'ksin. 16 Quit na'icsquini' quinTata'
€ xla' nacalakmacamimpalayan a'cha'tin 11
nacamaktayayan. Xla' 0'tza' nacata'tahui'layan
chi ixlipo'ktu quilhtamacu;j. U'tza' Espiritu
Santo t1 masu'yu tQ ixlicana'. 17 Xalani'n nac
ca'quilhtamacuj jala catitamaktini'lh  Espiritu
Santo ixpalacata xlaca'n ja catitalaktzi'lh &
ja catitalakapasli. Hui'xina'n lakapasa'tit
ixpalacata xla' cata'hui'lan. 18 Ja icticamakxtekni'
mina'cstuca'n. Na'iccalakmimpalayan.
19 Jatza' makas quintitalaktzi'lh xalani'n nac
ca'quilhtamacuj. Hui'xina'n nadquilalaktzi'nau;.
Nalatahui'la'ya'tit ixpalacata quit iclahul'lh.
20 A'cxni'" namin Espiritu Santo, hui'xina'n
naca'tziya'tit quinTata' quintd'hui'lh €& na
iccatd'hui'lan. 21 TI taca'tzi quilimapa'ksin €
tamakentaxtQi, 0'tza' Iitasu'yu quintapaxqul'.
QuinTata' na nacapaxqul' t1 quintapaxqui'. Na
quit na'iccapaxqul' € na'iccatasu'yuni'.

22Judas (a'cha'tin Judas € ja Iscariote) huanilh:

—Mapa'kslni', st0 ixpalacata naquilatasu'yuni'yauj
quinan € ja a'makapitzin?

23Jesus kelhtilh:

—T1 quintapaxqul’, xlacan natakexmata tu
iccahuani. QuinTata' nacapaxquil'. QuinTata'



Juan 14:24 Ixvii Juan 15:2

€ quit na'iccalakminauj € na'iccatd'tahui'layauj.
24 T1 ja quintapaxqul' ja takexmata tQi icuan.
Quintachihuin ta kexpa'tpa'na'ntit, xla' ja quila’;
ixla' quinTata' t1 quimacamini't.

25 ’Po'ktu hua'md' iccahuani'kd'ni'ta'n 1ihuan
iccata'hui'lan. 26 QuinTata' namacamin
Espiritu Santo & xla' namasu'yu quimpalacata.
U'tza' nacamaktdyayan € nacamasu'yuni'k0'yan

e nacamalacapastaqulyan ixl1p0'ktu ta
iccahuaninI'ta'n. _ _ o
2 ’Iccamakxtekni'yan quintapaxuan.

Iccamaxqul'yan quintapaxuan € ja chuntza' chi
xalani'n nac ca'quilhtamacuj. Ja catamakchuyt'tit
€ ja cajicua'ntit. 28 Hui'xina'n kexpa'ttit chi
iccahuanin: “Quit icama € na'iccalakmimpalayan.”
Palh ixlicana' ixquilapaxqui'yj, ixlipaxua'tit
ixpalacata quit iclaka'ma'lh quinTata'. Xla' 0'tza'
a'chula' xaka'tla' & ja quit. 29 Iccahuanima'n
td na'a'kspula. A'cxni' na'a'kspula hua'ma’,
hui'xina'n na'a'’ka'l'ya'tit.

30°Jatza' icticata'chihulna'n ixpalacata mima'lhtza'
t1 mapa'ksini'n ca'quilhtamacuj. Xla' jala quin-
timapa'ksilh quit. 31 Quit ictlahua t0 quihuani
quinTata'. Chuntza' xalani'n nac ca'quilhtamacuj
tzeé nataca'tzi palh quit icpaxqul' quinTata'.

A'cxni' Jesus cahuanikd'lh hua'ma’', cahuanipalh:

—Chuhua'j cataya'tit € ca'a'uj

15
Xamaydac uva € ixpekeni'n
1Tesus cahuanipalh:
—Quit hua'chi xatze mayac € quinTata'
hua'chi xamaktaka'lhna'. 2 Ixlip0'ktu ixpekeni'n



Juan 15:3 Ixviii Juan 15:11

th ja mastd' ixtahua'ca't, xla' capekesitmaka'n.
Ixlip0'ktu ixpekeni'n t0 masta' ixtahua'ca't, xla'
nacamaktaka'lha. Chuntza' a'chula' namasta'
ixtahua'ca't. 3Na chuntza' Dios camapanini'ni'ta'n
td ja tze ixpalacata hui'xinan a'ka'T'nl'ta'ntit
quintachihuin. 4 Caquilata'latahui'lauj &€ chuntza'
quit na'iccata'latahui'layan. Kentin ixpeken
xamayac palh ja tzej chi'paxna'n ja catimasta'lh
ixtahua'ca't ixa'cstu. Na chuntza' nalitaxtuya'tit
hui'xina'n. Palh ja a'cxtim quilata'hui'lanauj, jala
catimasta'tit mintahua'ca'tca'n.

5’Quit hua'chi xamayac € hui'xina'n hua'chi
ixpekeni'n. T1 po'ktu quintata'latahui'la,
xlaca'n natamastd' ixtahua'ca'tcan. Hui'xina'n
mina'cstucan jala ta catitlahua'tit palh quit
ja na'iccamaktayayan. 6 TI ja quintata'latahui'la
nacalakmaka'ncan ~ hua'chi  ixpekeni'n ta
capekesitmaka'ncani't € natascaca € namakeéxtimican
e nalhcuyucan.

7’Palh hui'xina'n lacxtim naquilata'tahui'layauj,
e palh ja napatza'nkaya'tit quintachihuin,
casquintit td hui'xina'n lacasquina'tit &
nacatamaxqul'yan. 8 Palh hui'xina'n masta'ya'tit
mintahua'ca'tcam, chuntza' nalimaka'tli'ya'tit

quinTata'. Chuntza' Iitasu'yu ixlicana'
quiscujnu'ni'n. 2 Quit iccapaxqul'yan chuntza'
chi quinTata’ quimpaxqul'. Hui'xina'n

caquilapaxqui'télhauj. 10 QuinTata' quimpaxqul'
ixpalacata ickexmatni' ixtachihuin. Na hui'xina'n
palh naquinkexpa'tni'ya'tit quintachihuin, na
chuntza' na'iccapaxqul'yan.

11 ’Quit iccahuanini'ta'n hua'ma' ixpalacata
naka'lhi'ya'tit quintapaxuhuan. Chuntza'



Juan 15:12 Ixix Juan 15:20

nalika'lh1'ya'tit Ihahua' tapaxuhuan.
12 Quilimapa'ksin U'tza' hua'ma" calapaxqul'tit
hui'xinan chuntza' chi quit iccapaxqul'yan.
13 Palh hut'lh cha'tin t1 linillh ixamigo, ixlicana'

paxqul'. 14 Hui'xina'n quinamigos palh
natlahua'ya'tit t4 iccalimapa'ksiyan. 15 Jatza'
icticamapacuhuln quintasacua'n ixpalacata

tasdcua' ja ca'tzi ta tlahuacu'tuma'lh ixtécu'.
Hui'xina'n iccahuaniyan quinamigos ixpalacata
quit iccamaca'tziniydn po'ktu td quihuani
quinTata'. 16 Ja hui'xina'n quilalacsacui. Quit
iccalacsacni'ta'n.  Iccamacamaxqul'yan napina'tit
€ namastd'ya'tit mintahua'ca'tcan tl natayani'
pO'ktu quilhtamacuj. Na chuntza' quinTata'
nacamaxqul'yan po'ktu tG nasqui'ni'ya'tit na
quintacuhuini'. 17 U'tza' hua'ma’' iccalimapa'ksiyan:
calapaxqui'tit milipo'ktuca'n.

Makapitzin ja caticatalaktzi'ncu'tun

18 Jesus cahuanipalh:

—Palh xalani'n nac ca'quilhtamacuj
cataquiclhlaktzi'nan, ja  natamakchuyi'ya'tit.
Ca'tziya'tit na quit xapula quintaquiclhlaktzi'lh.
19 Palh cahualh huixina'n xalani'n nac
ca'quilhtamacuj, ixcatapaxqul'n xalani'n nac

ca'quilhtamacuj, chi  talapaxqul' xlaca'n.
Quit iccalacsacni'ta'n € chuntza' hui'xinan
jatza' xalani'n nac ca'quilhtamacu. U'tza'
cataliquiclhlaktzl'nan. 20 Calacapastactit chi

iccahuanin hui'xina'n ja a'chula' xaka'tla' ch1 quit.
Hui'xina'n hua'chi quintasacua'n & quit hua'chi
mintécu'ca'n. Makapitzin quintaputzastalani'n1't.
Na hui'xinan chuntza' nacataputzastalani'yan.

A'makapitzin takexmatni't quintachihuin, &€ na
hui'xina'n nacatakexmatni'yan. 21 Po'ktu hua'ma'
nacatatlahuani'yan quimpalacata, ixpalacata xlacan
ja talakapasa t1 quimacamini't.

22 ’Palh quit ja xa'icmilh iccahuanl quintachi-
huin, xlacan ja ixtitalé'lh cuenta. @ Chuhua)j
jala catitahualh palh ja talé'n cuenta, ixpalacata
iccahuanini'ttza'. 23 T1 quintaquiclhlaktzi'n, na
chuntza' quinTata' taquiclhlaktzi'n. 24 Xlaca'n
ja ta ixtale'lh cuenta, palh quit ja xa'ictlahualh
na ixlacatinca'n ta jala tlahua a'cha'tin. Masqui
talaktzi'ni't hua'ma', quintaquiclhlaktzi'lh &
na quinTata' taquiclhlaktzi'lh. 25 Chuntza'
nalikentaxtu chi tatzo'kni' nac limapa'ksin ta
Camaxqul'ca:

Quintaquiclhlaktz1'lh & ja ta ixpalacata.

26 "Namin Maktayana'. U'tza' Espiritu Santo
t1 nahuan ta ixlicana'. Xla' naminacha' ja
hui'lacha' xaTata'. Quit na'iccamacamini'yacha'n
ja hui'lacha' quinTata'. Namasu'yu quimpalacata.
27 Na hui'xinan nalichihulna'na'tit ixpalacata
ixquilata'hui'lana'uj a'cxni' iclitzuculh quintascujut
hua'tza' nac ca'quilhtamacu;.

16

1 ’Quit iccahuanima'n hua'ma' € chuntza'
ja titamakahuasa'tit a'cxni' napatini'na'tit.
2 Hui'xina'n nacatatamacxtuyan nac templos.
Namin a'ktin quilhtamacuj tG nacataptimakniyan.
T1 nacatamaknlyan, xlacam natapuhuan tat-
lahuama'nalh tQ ixtalacasqui'nin Dios. 3 Hua'ma'
natatlahua ixpalacata ja makstin talakapasni't

quinTata’ & na quit ja quintalakapasnI't.

4 Iccahuaniyan hua'ma' & chuntza' a'cxni'
nacataputzastalani'yan,  nalilacapastaca'tit  chi
iccahuanin xapula.

Tu tlahua Espiritu Santo

Jesus cahuanipalh:

—~Quit ja  iccdhuanin hua'ma' xapula
ixpalacata quit xa'iccata'hui'lan. 5 Chuhualj
na'iclakampala t1 quimacamini't. Hui'xina'n
nian ti t1 quinkelhasqui'nin: “¢Ja pimpa't?”
6 Chuhua'j hui'xina'n lilipuhuana'tit ixpalacata

ta iccahuanima'n. 7 Quit iccahuaniyan ta
ixlicana'. Xatze mimpalacataca'n palh quit
na'ican. Palh quit ja icti'alh, ja caticalakmin
t1 nacamaktayayan. E palh na'ican quit

na'iccalakmacaminan t1 nacamaktayayan. 8 Xla/,
a'cxni' namin, nacamaca'tzinl tachi'xcuhul't chi
talaclée'n cha'tunu' xlaca'm. Nacamaca'tzinl ta
xatze na ixlacatin Dios. Nacamaca'tzinl chi Dios
nacaputzana'nl. 9 Nacamaca'tzinl xlaca'n talaclé'n

ixpalacata ja quinta'a’kalni'. 10 Nacamaca'tzini
th xatze, ixpalacata quit iclaka'ma'lh quinTata' &
hui'xina'n jatza' quintilalaktzi'uj. 11 Nacamaca'tzinl
chi Dios nacaputzana'nl ixpalacata chuhua'j
putzana'nicani'ttza' t1 mapa'ksl hua'ma'
ca'quilhtamacuj.

12 °Lhohua' sputa ta iccahuanicu'tunan.
Jana'j la catikexpa'tko'tit chuhua'j. 13 A'cxni'
namin Espiritu Santo, t1 nahuan ta ixlicana',
U'tza'" nacamasu'yuni'kd'yan poO'ktu. Xla' ja
catichihuina'nli xman ixtalacapastacni'. Xla'
nacahuaniyan xman ta xaTata' nahuani. Na
nacamaca'tzinlyan hui'xina'n td na'a'’kspulana'n.

14 Xla' naquimaka'tll' ixpalacata nacamaca'tzinlyan
th iclacasqui'n naca'tziya'tit. 15 Po'ktu t0 ka'lhi
quinTata' na quila'. U'tza' iclthualh Espiritu Santo
nacamaca'tzinlyan hui'xinan ta iclacasquin
naca'tziya'tit.

Natapaxuhua tT taltipuhuan

16 Jesus cahuanipalh:

—A'macsti'na'j hui'xina'n ja quintilalaktzi'uj.
A'macsti'na’j huampala naquilalaktzi'mpalayauj
ixpalacata quit iclaka'ma'lh quinTata'.

17Makapitzin 1'scujnu'ni'n talakelhasqui'nilh:

—¢Ta huanicu'tun  hua'ma'? Xla'
quincahuaniyan a'macsti'na'j ja catilaktzl'yj
€ a'macsti'na’j huampala nalaktzl'mpalayauj,
ixpalacata nalaka'n ixTata'. 18 ;Tlchu huanicu'tun
a'macsti'na'j? Ja ca'tzlyauj ta quincahuanima'n.

19Tesus ca'tzilh to ixtakelhasqui'nicu'tun & Q'tza'
calthuanilh:

—~Quit iccahuanin a'macsti'na'j ja quintilalaktzl'uj
€ a'macsti'na'j huampala naquilalaktzi'mpalayauj.
dJa U'tza' hua'ma' ta lakelhasqui'ni'pa'na'ntit?
20 Ixlicana' t0 iccahuaniyan. Hui'xina'n
nacalhua'na'tit & nalipuhuana'tit. Tachi'xcuhul't
natalipaxuhua. Masqui pula nalipuhuana'tit, a'listan
lipaxtj natahui'la'ya'tit. 21 A'cxni' cha'tin puscat
nacamala, xla' lipuhuan ixpalacata patini'n. A'cxni’
lacatuncuhul'ni'ttza' I'ska'ta’, xla' jatza' pastaca chi
patini'lh ixpalacata chilhtza' nac ca'quilhtamacuj
cha'tin ska'ta'. U'tza' lipaxuhua. 22 Na chuntza'
hui'xinan chuhua'j lipuhuand'tit.  A'cxni' quit
na'iccalakmimpalayan hui'xinan napaxua'ya'tit.
Nun cha'tin caticamaktin hua'ma' tapaxuhuan.

23 ’A'cxni' namin tzama' quilhtamacuj,
hui'xina'n ja ta quintilakelhasqui'niuj. Ixlicana' ta
iccahuaniyan, quinTata' nacamaxqul'yan ixlip0'ktu
tQ nasqui'ni'ya'tit na quintacuhuini'. 24 Jana'j tQ
squi'ni'ta'ntit na quintacuhuini'. Casquintit e
nacatamaxqui'yan. E G'tza' nalipaxua'ya'tit.

Jests skahul'lh tt mapa'kst ca'quilhtamacuj

25Jesus cahuanipalh:

—Iccahuanini'ta'n hua'ma' ta limasu'yun. Namin
quilhtamacuj a'cxni' jatza' icticata'chihuina'n
chuntza'. Tzej na'iccatd'lichihuina'nan quinTata'.
26 Tzama' quilhtamacuj hui'xina'n nasqui'ni'ya'tit
quinTata' na quintacuhulni'. Jatza' ixlacasqui'nca
quit na'icsquini' quinTata' mimpalacataca'n.
27 QuinTata' capaxqul'yan hui'xinan €& u'tza'
nalisqui'ni'ya'tit na quintacuhuilni'. Hui'xina'n
quilapaxqui'yauj quit € a'kaTnl'ta'ntit quit
icmini'ta'ncha' ja hui'lh Dios. U'tza' xla'
calipaxqui'yan hui'xina'n. 28 Quit icmincha'
na ixpaxtin quinTata' € icmilh hua'tzd' nac
ca'quilhtamacuj. Chuhua'j na'icmakxteka
ca'quilhtamacuj € na'iclaka'mpala quinTata'.

29T'scujnu'ni'n tahuanilh:

—Chuhua'j tzej icca'tziyauj ta lichihulna'mpa't
ixpalacata jatza' chihuina'mpa't td limasu'yun.
30 Chuhua'j icca'tzlyauj hui'x ca'tzikd'ya' ixlipo'ktu.
Jatza' ixlacasqui'nca nakelhasqui'nica'na'.
Icca'tziyauj hui'x ta'ni'ta'nchija hui'lacha’ Dios.

31Jesus cakelhtilh:

—¢Chuhua'j a'ka'T'ya'tittza'? 32 Mima'lhtza'
quilhtamacuj, € chuhua'j hua'ma' quilhtamacuj
a'cxni' hui'xinan nata'a'’kahuani'ya'tit.

Milip0'ktuca'n hui'xinam €& cha'tunu' napina'tit
na minchiccan & quit naquilamakxtekauj
quina'cstu. Masqui quilamakxtekui, ja quiliman
ictitahul'lh ixpalacata quinTata', xla' quinta'hul'lh.
33Iccahuaniyan hua'ma' @ chuntza' ja najicua'na'tit
ixpalacata hui'xinam quilalipdhuanauj xXman
quit. Lihuan hui'la'na'ntitcus nac ca'quilhtamacuj,
napatini'na'tit. Ja cajicuantit. Quit icskahui'lhtza'
tI mapa'ksl ca'quilhtamacu;j.

17

Jesus lWorarltlh T'scujnu'nl'n

1 A'cxni' huankd'lh hua'ma’, Jesus talacayahualh
nac a'’kapun é huanli:

—Tata', chilhtza' quilhtamacuj.
Caquilakachi'xcuhui' quit, miSka'ta’, & na
chuntza’ quit na na'iclakachi'xcuhul'yan.
2 Quimaxqui'ni'ta’ limapa'ksin na'iccamapa'ksl

ixlip0'ktuca'n tachi'xcuhur't. Chuntza' quit
tzé na'iccamaxqul' xasasti' ixlatamatca'n ta
ja catilaksputli. Tzé na'iccamaxqul' xasasti'

ixlatamatca'n t1 quimacamaxqui'ni'ta’. 3 Xlaca'n
talakapasan hui'x € quintalakapasa quit,
Jesucristo. Taca'tzl hui'x ixlicana' Dios € hui'x
quimacatani'ta'. Chuntza' tasu'yu xlaca'n taka'lhi
xasasti' iIxlatamatca'n ta ja catilaksputli.

4 ’Quit  iclakachi'xcuhul'ni'ta'n  hua'tza'
nac ca'quilhtamacuj. Ictlahuakd'lhtza' ta
quimapa'ksini'ta' na'ictlahua. > Chuhua'j Tata',
caquilakachi'xcuhui' na milacatin chuntza' chi
ixquilakachi'xcuhui'ya' a'cxni' xa'icta'hui'lacha'n
hui'x a'cxni' jana'j ixa'nan ca'quilhtamacuj.

6°Xalani'n nac ca'quilhtamacuj t1 hui'x quimaca-
maxqui'ni'ta’, xlaca'n iccamaca'tzInini'ttza'
t1 hui'x. Xlacan mila' ixtahuani't & hui'x
quimacamaxqui'ni'ta’ € xlacan takexmatni'n1't
milimapa'ksin. 7 Chuhua'j xlaca'n taca'tzl
milimapa'ksin @'tza' ta iclitlahua ixlipd'ktu. & Quit
iccamasu'yuni'nl't mintachihuin tad quihua'ni'
Xlaca'n quinta'a'’kaini'lh. Chuhua'j taca'tzitza'
ixlicdna' icmini'ta'ncha' ja hui'la’chi hui'x.
Ta'a'’ka'T'ni'ttza' hui'x quimacata'ni'ta'.

9 ’Quit icsqui'ni'yan ixpalacataca'n. Ja
icsqui'ni'yan  ixpalacataca'n ~ xXalani'm  nac
ca'quilhtamacuj. Icsqui'ni'yan Xxman ixpalacataca'n
t1 quimacamaxqul'ni'ta' ixpalacata xlaca'n pd'ktu
mila'. 10Pg'ktu t1 quila' € na mila'. Po'ktu t1 mila' &
na quila'. Quit quintalakachi'xcuhui'n1't.

11°Chuhua'j quit na'iclakmimpalayan. E jatza'
ictitachokolh nac ca'quilhtamacuj. Xlaca'n natata-
choko nac ca'quilhtamacuj. Tata' xatasicua'lanalani'
hui'x, cacalimaktaya' militli'hui'qui xlacan t1
quimacamaxqui'ni'ta’ €& kéxtim catalalh, chi
hui'x € quit lacxtim. 12 A'cxni' xa'iccata'hul'lh
U'tunu'n, xa'iccalimaktaka'lha militli'hui'qui 1
quimacamaxqui'. Xa'iccamaktaka'lha xlaca'n.
Chuntza' ja t1 cha'tin tza'nkalh, xman 0'tza'
t1 ja ixa'kaTcu'tun 0'tza' tza'nkalh. Chuntza’
makentaxtllh mintachihuin chi tatzo'kni'.

13 ’Chuhua’j quit iclaka'ma'cha'n. Lihuan
icul'lhcus hud'tza' nac ca'quilhtamacuj, quit
icuan hua'mad' & chuntza' xlaca'n natalika'lhl
tapaxuhuan chi quit. 14 Iccamaxqul'ni't
mintachihuin. E xalani'n nac ca'quilhtamacuj
taquiclhlaktzi'n xlaca'n. Caquiclhlaktzi'ncan

quinchi'xcuhui'n  ixpalacata xlacan  jatza'
xalani'n nac ca'quilhtamacuj, chuntza' chi
quit ja xala' nac ca'quilhtamacu;. 15 Ja
icsquini'yan nacamaxtuya' nac ca'quilhtamacuj.
Quit icsqui'ni'yan cacamaktaya'. Chuntza'
skahul'ni' ja mnaca'a'kskahul'. 16 Xlaca'n ja
xalani'n nac ca'quilntamacuj, chuntza' chi
quit ja xala' nac ca'quilhtamacuj. 17 Xalactze
cacalimaxtu mintachihuin. Mintachihuin G'tza'
th ixlicana'. 18 Chuntza' chi quimacata'ni'ta'
nac ca'quilhtamacuj, na chuntza' xlaca'n na quit
na'iccamaca'n nac ca'quilhtamacuj. 19 Ixpalacataca'n
quit na'iclitamacamasta' quina'cstu hua'chi a'ktin
talakalhu'man € chuntza' a'chula' xlacan mila'
natalitaxtu.

20 ’Icsquini'ma'n ixpalacataca'n xlacan &
ixpalacataca'n ixlip0'ktuca'n tI na nata'a’kaT
a'listan ixpalacata ixXtamasu'yunca'n Xxlaca'n ft1
quila’. 21 Icsqui'ni'yan quina'n & xlaca'n kéxtim
nalayauj, Tata', chuntza' chi hui'x € quit. Catalalh
chi cha'tin &€ chuntza' xalani'n nac ca'quilhtamacuj
na nata'a’kaT hui'x t1 quimacata'ni'ta'. 22 Chi
hui'x quilakachi'xcuhui'ni'ta’, na chuntza'
quit iccalakachi'xcuhul'ni't xlaca'n € chuntza'
cha'tin natahuan chi quit € hui'x chu cha'tin
quinam. 23 Quit iccata'lahul'lh xlaca'n chuntza'
chi hui'x quinta'hui'la’, & xlaca'n natalitaxtu chu
cha'tin. Chuntza' xalani'n nac ca'quilhtamacuj
tzé natalica'tzl hui'x quimacata'ni'ta' € hui'x na
capaxqul'ya' xlaca'n chi quimpaxqul'ya' quit.

24 ’QuinTata', hui'x quimacamaxqui'ni'ta’
xlaca'n. Quit iclacasqui'n na xlaca'n catacha'lh ja
quit na'iccha'n, € chuntza' xlaca'n natalaktzi'n chi

quilakachi'xcuhul'ya'. Hui'x quilakachi'xcuhul'ya'
ixpalacata ixquimpaxqul'ya' Xapula a'cxni'
jana'j ixa'man ca'quilhtamacuj. 25 Tata', hui'x
xXatze. Masqui ja talakapasan tachi'xcuhul't
xalani'n nac ca'quilhtamacuj, quit iclakapasan.

Quinchi'xcuhui'n, xlacan taca'tzi  hui'x
quimacata'ni'ta'. 26 Quit iccamaca'tzininl'ttza'
t1  hui'x. Na'iccamaca'tzinicus € xlacan

natapaxqul'nin chuntza' chi hui'x quimpaxqui'ya'.
Na xlaca'n pd'ktu quilhtamacuj na'iccata'tahui'la.

18

Cht'lé'nca Jesus
Mt. 26:47-56; Mr. 14:43-50; Lc. 22:47-53

1 Jesus a'cxni' tlahuakd'lh oracidn, cata'taxtulh
I'scyjnu'nl'n €@ tatacutli nac Cedrén.  Antza'
ixui'lh a'’ktin pu'olivar. Jesus antza' cata'tantlh
I'scujnu'nl'n. 2Na Judas t1 namacamasta' Jesus, xla'
ixlakapasna'n antza' ixpalacata maklhthua' Jesus
ixcata'takestoknl't a'ntza' I'scujnu'ni'n. 3 A'ntza'
nac pu'olivar Judas calé'lh soldados € policias t1
ixcamaca'nl't xanapuxcu'nu' palejni' € fariseos.
Ixtale'nacha' ixespadacan € ixplmakskoca'n &
ixlamparaca'n. 4Jesus ixca'tzikd'tza' ixlip0'ktu td
na'a'’kspula e calaktalacatzuna'jilh & cakelhasqui'nilh:

—¢T1 putzaya'tit?

5> Xlaca'n takelhtilh:

—TJesus xala' nac Nazaret.

Jesus cakelhtilh:

—Quit Jesus t1 putzaya'tit.

A'ntza' ixcata'yalh Judas t1 namacamasta' Jesus.
6 A'cxni' Jesus cahuanilh: “Quit Jesus t1 putzaya'tit”,

xlaca'n cha'keni'yaj tatamakahuasli e ta'a'’ka'lh nac
ti'ya't.

7Jesus cakelhasqui'nipalh:

—¢T1putzaya'tit?

Xlaca'n tahuampalh:

—]Jesus xala' nac Nazaret.

8Jesus cahuanilh:

—Iccahuanintza' quit. Palh quit quilaputzayauj,
cacamakxtektit cata'a'lh tzama' makapitzin.

9 Huanli hua'ma' ixpalacata namakentaxti ta
Jesus ixuani't: “Ja t1 cha'tin tzamkalh t1 quimaca-
maxqul'lh xaTata'.”

10 Simon Pedro ixlé'ma'lh ixmachita, & maxtulh &
a'kaca'yujulh ixa'ka'xko'lh na ixa'kacana'j t1 ixuani-
can Malco. Xla' Gi'tza' ixtasacua' ixuani't xapuxcu'
palej. 11Jesus huanilh Pedro:

—Camanu'pala' mimachita na mimpumachita.
Quit iclthui'lini't na'icpatl ta ixtalacasqui'nin
quinTata'.

Lé'ni'ca Jesus xapuxcu' palej
Mt. 26:57-58; Mr. 14:53-54; Lc. 22:54
12 Tachi'palh Jesus soldados € ixcomandan-

teca'n € policias t1 ixlaca'n israelitas. Macachi'ca.
13 Lé'nca pula na ixchic Ands. Kolu' Ands ix-
puhuiti' ixuani't Caifas t1 xapuxcu' palej tzama'
ca'ta. 14Tzama' Caifds 0i'tza' tl ixcahuaninl't israeli-
tasa'chula'tze palh cha'tin chi'xcu' naliniixpalacata
ixlip0'ktuca'n tachi'xcuhur't.

Pedro kelhtatzé'kli Jesus ja ixlakapasa
Mt. 26:69-70; Mr. 14:66-68; Lc. 22:55-57
15 Ixtastalani'télha Jesus Simo6n Pedro € a'cha'tin
I'scujni'. Tzama' I'scujni' xla' ixlakapasa xapuxcu'

palej. U'tza' lita'tantlh Jesus na ixtanquilhtin ixchic
xapuxcu' palej. 16 Pedro tachokolh nac képin,
ixlacatzuna'j nac makelhcha. Taxtulh tzama'
I'scujni' t1ixlakapasa xapuxcu' palej. Ta'chihulna'nli
tzuma'jat t1 ixmaktakalhma'lh makelhcha.
Chuntza' tzama' I'scujni' tzé manulh Pedro nac
tanquilhtin. 17 Tzu'ma'jat t1 ixmaktaka'lha
makelhcha, xla' kelhasqui'nilh Pedro:

—¢Ejahui'x I'scujni' hua'ma' chi'xcu'?

Pedro kelhtini'lh:

—]Ja quit.

18 Tasacua'n €&  policias  ixtahui'lini't
macscut ixpalacata ixlonknu'n. Ixtayana'lh &
ixtasko'ma'nalh. Na a'ntza' ixmaklayalh Pedro
ixmaksko'ma'lh.

Xapuxcu'palej kelhasqui'ntlh Jesus
Mt. 26:59-66; Mr. 14:55-64; Lc. 22:66-71

19 Anéas tixapuxcu' palej, xla' likelhasqui'nilh Jesus
ixpalacataI'scujnu'nl'n € ixtamasu'yun.

20Jesus huanilh:

—~Quit icchihuina'ni't ca'lacan na ixlacatinca'n
tachi'xcuhui't. P0'ktu quilhtamacuj xa'icmasu'yu
quit nac templos € nac xaka'tla’ templo ja
ixtatakestoka israelitas. Ja ta icuani't nac
ca'tze'k. 21 ;Th ixpalacata quilikelhasqui'ni'ya'
quit? Cacakelhasqui'ni' tachi'xcuhui't t1
quintakexmatni't. U'tunu'n catahualh ta
iccahuanilh.

22 A'cxni' Jesus huanli hua'ma’, cha'tin policia t1
ixlayalh a'ntza’, lacala'syahualh € huanilh:

—¢E chuntza' kelhtican tzama' xapuxcu' palej?

23Jesus kelhtilh:

—Palh ja tze ta icuanli, cacadhua'ni' ixlipd'ktuca'n
hua'tza' ta icuanli. Palh tze ta icuanli, ¢ta
ixpalacata quilitucsa'?

24 Ands lakmaca'lh Jesus xatachi'n Caifas ti xa-
puxcu' pale;.

Pedro kelhtatze'kpalh Jesus ja ixlakapasa
Mt. 26:71-75; Mr. 14:69-72; Lc. 22:58-62
25Simon Pedro ixyalh 1'sko'ma'lh. Huanica:

—¢Ehui'xja1'scujni' hua'ma' chi'xcu'?

Pedro kelhtatzé'kpalh & huanli:

—Ja quit.

26 Na a'ntza' ixul'lh cha'tin ixtasacua' xapuxcu'
palej. Xla' ixtalakapasni' ixuani't t1 a'’kaca'yujulh
Pedro. Tzama' tasacua', xla' kelhasqui'nilh Pedro:

—¢Eja hui'xicta'laktzi'n Jesus nac p'olivar?

27 Pedro kelhtatzé'kpalh & palaj tunca ta'salh
lakatin puyux.

Lé'nca Jesus na ixlacatin Pilato
Mt. 27:1-2,11-14; Mr. 15:1-5; Lc. 23:1-5
28 Tzi'sajcus ixuani't a'cxni' maxtuca Jesus na
ixchic Caifés € 18'nca na ixchic gobernador. Israeli-
tas, xlaca'n ja tatanulh nac chic. Palh ixtatanalh,
chuntza' ja tze ixtalitaxtulh na ixtahui'latca'n.
Palh ixtatanalh jala ixtahua'lh Ithua' ixla' ca'tani'
ti huanican pascua. 29 U'tza' litaxtulh Pilato
nacata'chihulna'n. Cahuanilh:
—¢T0 ixpalacata limalacsu'yuya'tit hua'ma’
chi'xcu'?
30 Xlaca'n takelhtini'lh:
—Palh ja cahualh xla" laclé'n, ja
xa'icticamacamaxqul'n.
31 pilato cahuanilh:

—~Call'pintit hui'xina'n € calacaxtlahua'tit chi
ka'lh1'ya'tit milimapa'ksinca'n hui'xina'n.

Israelitas takelhtilh:

—Quina'n israelitas ja icka'lhiyauj limapa'ksin
na'icmakniyauj catihualh.

32 Chuntza' a'’kspulalh ixpalacata namakentaxtl
tl ixuani't Jesus ixpalacata chi nalinl. 33 Pilato
tantpalh na ixpuichihuln & ta'sani'lh Jesus € kel-
hasqui'nilh:

—¢E hui'x ixpuxcu'ca'n israelitas?

34Jesus huanilh:

—¢E  mintalacapastacni'  quilikelhasqui'n1'ya’
hua'ma' o  talichihulna'nl'ta'n  a'makapitzin
quimpalacata?

35 Pilato kelhtilh:

—¢E quit israelita? Quintamacamaxqui'n hui'x
minta'israelitas € Xxanapuxcu'nu' palejni'. ¢Tuchu
tlahua'ni'ta'?

36Jesus kelhtilh:

—Quit ja icmapa'ksinin nac  hua'mad’
ca'quilhtamacuj. Palh chuntza' cahualh,
quinchi'xcuhui'n  ixquintamaktayalh  a'cxni’
quintachi'palh israelitas. Ja icmapa'ksini'n
hua'tza'.

37Pilato kelhasqui'nilh:

—¢E hui'x xapuxcu'?

Jesus kelhtilh:

—Ixlicana' tG huani'ta'. U'tza' iclilacatuncuhul'lh
€ 0U'tza' iclimilh nac ca'quilhtamacuj ixpalacata
na'icuan tu ixlicana'. Ixlipo'ktuca'n t1 taca'tzicu'tun
to ixlicana', xlaca'n quintakexmatni'.

38 Pilato huanilh:

—¢Chl lica'tzican th ixlicana'?

Jestis lichihulna'nca namaknican
Mt. 27:15-31; Mr. 15:6-20; Lc. 23:13-25

A'cxni' Pilato ixuanl'ttza' hua'ma', xla
calaktaxtupalh israelitas € cahuanilh:

—~Quit ja icmaclani' nan ta ja tze ta tlahuani't
hua'ma' chi'xcu'. 39 Hui'xina'n ka'lhi'ya'tit
mintahui'latcan ca'ta ca'ta quit icmakxteka
cha'tin tachi'n a'cxni' lama'lh ca'tani' ti huanican
pascua. (E lacasquimd'tit na'iccamakxtekni'yan
ixPuxcu'ca'n israelitas?

40 IxI1p0'ktuca'n tata'sapalh € tahuanli:

—ijJau'tza'l jCamakxtekti Barrabas!

Tzama' Barrabas xla' ka'lhana' ixuani't.

1 Pilato mamaksno'knini'lh Jesus. 2 Soldados
tatlahualh a'ktin corona ixla' tzu'pin &
tamaknulh na ixa'kxdk Jesus €& tamalhaké'lh
a'ktin ixlu'xu' xasmataka chi ixtalhaka'nan reyes.
3Ixtalaktalacatzuna'ji € ixtahuant:

—iTzehuanl't ixXPuxcu'ca'n israelitas!

Ixtalacala'syahuama'nalh.

4Pilato calaktaxtupalh tachi'xcuhul't € cahuanilh:

—Calaktzi'ntit. Iccamaxtuni'yan hui'xina'n. E
naca'tzlya'tit quit ja icmaclani' ntn a'ktin ta ja tze
ixtatlauj.

5> Taxtulh Jesus. Ixa'knu a'ktin corona ixla'
tzu'pin. Ixmalhaké'can1't lu'xu' xasmataka. Pilato
cahuanilh:

—iHua'yalh tzama' chi'xcu'!

6 A'cxni' talaktzi'lh xanapuxcu'nu' palejni' &
policias, xlaca'n tatzuculh tata'sa € tahuanli:

—jCaxtokohua'ca'ca! jCaxtokohua'ca'cal!

Pilato cahuanilh:

—~Calipintit € caxtokohua'ca'tit hui'xina'n. Quit
jaicmaclani' nin a'ktin ta ja tze ixtatlauj.

7Israelitas takelhtilh:

—Quinan icka'lhiyauj a'ktin limapa'ksin.
Chuntza' chi huan nac limapa'ksin, ixlacasqui'nca
nanl huad'ma' chi'xcu' ixpalacata xla' huan 0'tza'
1'Ska'ta’ Dios.

8 Pilato, a'cxni' kexmatli hua'ma’' tachihuin, xla’'
a'chula' jicua'nli. ° Tantpalh na ixpichihuln € kel-
hasqui'nipalh Jesus:

—¢Jachu xala' hui'x?

Jesus ja kelhtilh.

10Pilato huanilh:

—¢Chi ja quilikelhtlya'? (E ja ca'tziya' palh quit
icka'lhl Iimapa'ksin tzé na'icmakxtekan & na tze
na'icxtokohua'ca'yan?

11Jesus kelhtilh:

—Palh ja Dios ixmaxqui'n limapa'ksin, hui'x ja ix-
tika'lhi' nan a'ktin limapa'ksin naquintlahua'ni'ya'
catthualh. Chi'xcu' t quimacamasta'lh na mila-
catin, xla' a'chula' ka'tla' ka'lhiixcuenta € ja hui'x.

12 A'cxni' kexmatli hua'ma’, Pilato a'chulad' makx-
tekcu'tunli Jesus. Israelitas tata'salh € tahuanilh:

—iPalh hui'x namakxteka’, hui'x ja ixamigo
César, ixpuxcu'can romanos! iT1 litanicu'tun
ixlipuxcu', xla' 0'tza' ixta'laquiclhlaktzi' César!

13 A'cxni' kexmatli Pilato hua'ma’,
mamaxtunini'lh Jesus. Tahul'lh na ixpumapa'ksin
ja huanican Empedrado € na hebreo ixtacuhuini'
Gabata. 14 Xman a'ktin quilhtamacuj 1'sputni'
natzucu ca'tani' tt huanican pascua. Hua'chi i'tat
quilhtamacuj Pilato cahuanilh israelitas:

—jiHua'yalh mimPuxcu'ca'n!

15Xlaca'n tata'salh € tahuanli:

—iCamaknica! jCamaknica! jCaxtokohua'ca'cal

Pilato cahuanilh:

—¢E lacasqui'na'tit naxtokohua'ca'can
mimPuxcu'can?

Xanapuxcu'nu' palejni' takelhtini'lh:

—~Quina'n icka'lhiyauj Xman cha'tin
quimpuxcu'ca'n. U'tza' César.

16 Palaj tunca Pilato camacamaxqul'lh xlaca'n
naxtokohua'ca'can. E xlaca'n talé'lh.

Xtokohua'ca'ca Jestus

Mt. 27:32-44; Mr. 15:21-32; Lc. 23:26-43

17 Jesus taxtulh & ixcu'ca'lé'ma'lh ixcruz.
Cha'lh ja huanican Calavera & na hebreo
ixtacuhulni' Gdlgota. 18 A'ntza' xtokohua'ca'ca &
na caxtokohua'ca'ca a'chd'tu' na ixpaxtatuni'n Jesus.
Jesus pu'i'tat ixua'ca'lh. 19 Pilato mahui'linini'lh
a'ktin letrero nac cruz th ixuan: Jesus xala’'
nac Nazaret, ixPuxcu'ca'n israelitas. 20 A'ntza' ja
xtokohua'ca'ca Jesus ixlacatzuna'j nac ca'lacchicni'

€ lhuhua' israelitas talaktzi'lh letrero. Tzama'
letrero kempatu'tun tachihuin ixtzo'kcani't:

hebreo € griego € latin. 21 Xanapuxcu'nu' palejni'
tahuanilh Pilato:

—Jaixtzo'kti “IxPuxcu’canisraelitas.” Chuhua’j
catzo'kti: “U'tza' huanli: Quit ixPuxcu'can israeli-
tas.”

22 Pilato cakelhtilh:

—U'tza' td ictzo'knl't, 0'tza' natahui'la.

23 A'cxni’ soldados ixtaxtokohua'ca'ni'ttza' Jesus,
tasacli ixlu'xu' kelhata'ti' soldados € talatapitzilh.
Ixkelhni' lu'xu' xla' ja xatatza'pa’ ixuani't; chu

a'ktin ixtacaxtlahuani't chi ixa'cpun € chi ixquil-
httan. 24 Soldados talahuanilh:

—]Ja calacxtitui. Xatze calalilaktzi'uyj & nalak-
tz1'nduj t1 napaxtoka.

Chuntza' makentaxtilh ixtachihuin Dios ja
tatzo'kni":

Tamalacpitzilh quilu'xu’ € talalilaktzi'lh chi
napaxtoka.
Chuntza' tatlahualh soldados.

25 Ixlacatzuna'j cruz ja ixmahua'ca'canl't Jesus,
ixtayana'lh ixtzl' Jesus € xapuscat ixta'tin ixtz1'
€ Maria ixpuscat Cleofas, € Maria Magdalena.
26 Jesus calaktzi'lh ixtz1' € 1'scujni' t1 ixmakyalh.
Tzama'1'scujni' 0'tza' titzej ixpaxqul'. Jesus huanilh
ixtz1':

—Na', a'tza' hul'lh minka'hua'cha.

27E huanilh 1'scujni':

—U'tza' hua'ya puscat mintzi'.

Tzama'1'scujni' manulh na ixchic.

Jesus nilh
Mt. 27:45-56; Mr. 15:33-41; Lc. 23:44-49

28 Jesus ixca'tzitza' ixmakentaxtlikd'cani'ttza'
ixlip0'ktu. Chuntza' chi tatzo'kni' na ixtachihuin
Dios, xla' huanli:

—Ickelhputl.

29 Antza'ixyalh a'ktin tla'ma'nc ixlitzuma xaxcan
vinagre. Limachu'hul'ca esponja xaxcan vinagre.
Cucchi'hui'lica a'’ktin quihui' td huanican hisopo
@ lillakmaca'nca @ mahul'ca. 30 Jesus hua'lh xaxcan
vinagre. Palaj tunca huanli:

—Ixlip0'ktu icnakentaxtko'nI'ttza'.

Jesas magquilhputilh ixa'’kxak & ixa'cstu
tamacamasta'ni'lh Dios & chuntza' nilh.

Cha'tin soldado litapalhtuculh Jesus ixlanza

31 Xmantza' a'a'ktin quilhtamacuj T1'sputa
natzucutza' ca'tani' ta huanican pascua.
Israelitas ja ixtalacasqui'n ixmacni'ca'n nini'n
natatahua'ca’ nac cruz quilhtamacuj ta pujaxcan,
ixpalacata tzama' quilhtamacu; xla' 1'tza'
ixlakachi'xcuhui'can. U'tza' lisqui'ni'ca Pilato
nacamacheékétu'cxnini'n ti ixcaxtokohua'ca'cani't €
nacamayujunini'n ixmacni'ca'n nini'n. 32 Soldados
ta'a'ln € tachéketu'cxli cha'tu' chi'xcuhul'n
t1 ixcata'xtokohua'ca'canI't Jesus. 33 A'cxni'
talaktalacatzuna'jilh Jesus, talaktzi'lh ixnini'ttza'.
U'tza' ja lichékétu'cxca xla'.

34 Cha'tin soldado Iitapalhtuculh Jesus ixlanza
é palaj tunca taxtulh ka'lhni' € xcan. 35 Quit
Juan é iclaktzi'lh hua'ma'. Tu icuan U'tza' ta
ixlicana'. Iccahuaniyan hua'ma' ixpalacata chuntza'
na hui'xina'n na'a'ka'1'ya'tit. 36 Hua'ma' a'’kspulalh
ixpalacata namakentaxt@i ixtachihuin Dios chi
tatzo'kni":
Ja catitu'cxni'ca nuin kentin ixlucut.

37Na chuntza' tatzo'kni';
Xlaca'n natalaktzi'n t1 tapalhtucucant't.

Ma'cntica Jesus
Mt. 27:57-61; Mr. 15:42-47; Lc. 23:50-56
38 A'cxni' ixa'kspulani't hua'ma’, José xala' nac
Arimatea squi'ni'lh Pilato namakxteka nalé'n ix-
macni' Jesus. Hua'ma' José t1 tatzé'kli ixa'’ka'l'ni'
Jesus ixpalacata xla' ixcajicua'ni' israelitas. Pilato
makxtekni'lh José € xla' a'lh & 1&'lh ixmacni' Jesus.
39 Na ta'a'lh Nicodemo t1 pila ixlakmin1't ca'tz1'sa
Jesus. Xla' Iimilh mirra € aloes. Chl pu'xamacauyj
kilos Iimilh Nicodemo. 49 Chuntza'José € Nicodemo

tale'lh ixmacni' Jesus € talipasna'tli lu'xu' € na
tatd'mantlh mirra € aloes tu ixtalimini't. Chuntza'
ixtahui'latca'n israelitas a'cxni' ixtama'cniinu'n,
41 A'ntza' ja xtokohua'ca'ca Jesus, ixlacatzuna'j
a'ktin p'olivar € a'ntza' ixut'lh a'’ktin lhu'cu' ta ixt-
lahuacani't nama'cnlican catthualh. A'ntza' jana'j
tI ixma'cnlicani't, nin cha'tin. 42 Tzama' lhu'cu'
ixlacatzuna'j ixul'lh & a'ntza’ manica ixmacni'
Jesus ixpalacata ixtzucuma'lhtza' quilhtamacuj ta
ixtapujaxa israelitas.

20

Jesus lacastalancuana'nli
Mt. 28:1-10; Mr. 16:1-8; Lc. 24:1-12

1 Ixlitzucuni' semana tzi'saj a'cxni' ca'pucsua'cus
ixuani't, Maria Magdalena a'lh nac lhu'cu' ja
ixmanucani't Jesus. Xla' laktz1'lh jatza' ixul'lh chi-
huix ta ixkelhui'licani't nac Ihu'cu'. 2 Tu'jnuntélha
calaka'lh Simon Pedro & a'cha'tin 1'scujni' t1 tzej
ixpaxqul' Jesus. E cahuanilh:

—Maxtucani't nac lhu'cu’ Mapa'ksini' & ja
icca'tziyauj ja ma'cnlca.

3 Pedro @& a'cha'tin T1'scujni' tataxtulh &
ixta'ama'nalh nac lhu'cu'. 4 Ixcha'tu'ca'n
ixtatu'jnuntélha lacxtim. A'listan cha'tin a'chuld'
tu'jnulh. Pedro a'kaptlaca. Xapula cha'lh
nac lhu'cu' a'cha'tin 1'scujni'. 3 Taquilhpﬁtalh
e talacanulh é laktzi'lh amntza' ixul'lh lu xu'
th ixlipasna'tcani't Jesus. Tzama' 1'scujni' ja

tantlh. © Simo6n Pedro 1'stalatélha. A'listan xla'
cha'lh e tanulh nac lhu'cu' € a'ntza' laktzi'lh
lu'xu' ta ixlipasna'tcani't Jesus. 7 Na laktzi'lh ta
ixlitacucsna'tni't. Xtum ixul'lh tzama' lu'xu'; e

ixpasui'tui'licani't. 8 Na tantlh I'scujni' t1 xapila
ixchini't nac lhu'cu' € laktzi'lh € a'’kaTlh Jesus
ixlacastalancuana'ni'ttza'. 9 Jana'j ixtakexmatni't
ixtachihuin Dios ja ixtatzo'kni' ixlacasqui'nca
nalacastalancuana'n Jesds a'maktin. 10 Tzama'
scujnu'ni'n ta'a'mpalh na ixchicca'n.

Jesus tasu'yuni'lh Maria Magdalena

Mr. 16:9-11 _ . '
11 Maria tayalh ixtanquilhtin nac lhu'cu' ja
ixmanucani't Jesus.  Ixcalhuama'lh.  Lihuan

ixcalhuayalh, taquilhputalh € talacantlh nac
lhu'cu'. 12 Calaktz1'lh cha'tu' dngeles € lakstala'nka'n
ixtaka'lhi ixlu'xu'cam. = Xlaca'n ixtahui'lana'lh
ja ixmapl'canl't ixmacni' Jesus. Cha'tin ixul'lh
na ixa'cpun € cha'tin na ixur'lh na ixtujan ja
ixmapl'canI't Jesus. 13 Angeles takelhasqui'nilh:

—Puscat, ¢t ixpalacata calhuana'?

Xla' cahuanilh:

—Leé'nca ixmacni' quiMapa'ksini'. Ja icca'tzi ja
manucanlI't.

14 A'cxni' ixuani'ttza' hua'ma', palaj tunca xla'
talakspi'tli € laktz1'lh Jesus a'ntza' ixyalh. Xla'ja
ixlakapasa palh @'tza' Jesus. 15 Jesus huanilh:

—Puscat, stuixpalacata calhuama'? ;T1putzaya'?

Tzama' puscat xla' ixlacpuhuan 0'tza' ixmak-
taka'lhna' pa'olivar & huanilh:

—Chi'xcu', palh hui'x I1'pi, caquihua'ni' ja Ii'pi, &
chuntza' quit na'ica'n ictaya.

16Jesus huanilh:

—iMaria!

Xla' talakspi'tpalh € huanilh:

—iRaboni!  (U'tza' a'ktin tachihuin hebreo ta
huanicu'tun: Makelhtahua'ké'ni'.)

177esus huanilh:

—Ja caquixa'ma' ixpalacata quit jana'j
ictd'kayahua ja hui'lacha' quinTata'. Capinchi
€ cacahua'ni' quinta'timin quit na'ictd'kayahua
ja hui'lacha' quinTata'. U'tza' na minTata'ca'n €
quinDios & minDiosca'n.

18 Palaj tunca Maria Magdalena a'lh camaca'tzini
I'scuyjnu'nl'n xla' ixlaktzi'ni'ttza' Mapa'ksini' €
cahuanilh t0 ixuanini't.

Jests catasu'yuni'lh U'scujnu'nl'n

Mt. 28:16-20; Mr. 16:14-18; Lc. 24:36-49

19 A'cxni' ixtzI'suama'lhtza' ixlitzucuni' semana
I'scujnu'nI'n ixtatakeéstokko'n1't a'’ktin nac chic. Lac-
chahuaj ixtatanima'nalh ixpalacata xlaca'n ixta-
jicua'ni' israelitas. Jesus tanulh €& tayalh na
ixlacpu'na'i'tatca'n € cahuanilh:

—Tzej calatapa'tit.

20 A'cxni' ixcahuanini'ttza' hua'ma’', camasu'yuni'lh
ixmacan € ixtapan. I'scujnu'ni'n tapaxualh
ixpalacata talaktzi'mpalh ixMapa'ksIni'ca'n.

21Jesus cahuanipalh:

—Tzej  calatapa'tit. Chuntza' chi
quimacamilh quinTata' € na chuntza' hui'xina'n
na'iccamaca'nan.

22 A'cxni' huankd'lh hua'ma', Jesus casu'nulh
xlaca'n é cahuanilh:

—~Chuhua'j, caquilamaktiuyj Espiritu Santo.
23 Palh hui'xina'n namatza'nkéna'ni'ya'tit ixcuenta
a'cha'tin, xla' jatza' lacle'n. Palh hui'xina'n ja
catimatza'nkéna'ni'tit ixcuenta a'cha'tin, xla' G'tza'
laclé'ncus.

Tomas laktzt'h Mapa'ksini' lacastalancuana'ni'ttza'

24 Cha'tin 1'scujni' ixtacuhulni' Tomdas na
ixuanican Listu'. Ja ixmakui'lh xla' a'cxni'
catasu'yuni'lh  Jesus a'makapitzin  scujnu'ni'n.
25Xlaca'n tahuanilh:

—Iclaktzi'ujtza' Mapa'ksIni'.

Tomads cahuanilh:

—Palh ja na'iclaktzi'n ja ixtakdhul'ni't na
ixmakxtampun € palh ja na'icxamani' ja
ixtantni'nl't clavos, €& palh ja na'icxa'ma
ixtapan ja ixtakahul'ni't, ja icti'a'’kaTlh palh
lacastalancuana'ni't.

26 Ixlitzeyama'j huampala ixtatakestokpalani't
I'scujnu'ni'n € nd Tomas a'ntza' ixmakul'lh. Masqui
ixlacchahuayalh chic, Jesus tanulh & tayalh na
ixlacpu'i'tatca'n € cahuanilh:

—Tzej calatapa'tit.

27Palaj tunca huanica Tomas:

—Camanu' mimacan na quimakxtampun ja
quimakxtampulhu'cu'canl't & calaktzi' quimacan &
cali'ta' mimacan € catamacnu' na quintapan. Jatza'
capuhua' palh ja ixlicana' iclacastalancuana'ni't.
Ca'a'ka'l'

28 Tomas kelhtini'lh:

—iQuiMapa'ksIni' € quinDios!

29 Jesus huanilh:

—Tomas, chuhua'j hui'x a'ka'lya' ixpalacata
quilaktzi'ni'ta'. Lilpaxuhua t1 ta'a'’kal € masqui
xlaca'n ja quintalaktzi'n1't.

T ixpalacata tzo'kca hua'ma' libro

30 Jesus tlahuapalh lhthua' Ii'a'cnin na
ixlacatinca'n I'scujnu'ni'n.  Tzama' I'a'cnin ja
tatzo'kni' tzama' nac libro. 31 Makapitzin 11'a'cnin
tatzo'kni't & chuntza' hui'xina'n tzé na'a'ka'T'ya'tit

Jesus xla' 0'tza' 1'Ska'ta'’ Dios t1 Dios lthui'lilh
ixlimakaputaxtlnu', € hui'xina'n tzé naka'lhi'ya'tit
xasasti' milatamatcan palh nalipahua'na'tit
Jesucristo.

21

Jesus catasu'yuni'lh kelhatojon U'scujnu'nl'n

1 A'listan Jesus catasu'yuni'palh I'scujnu'ni'n na
ixquilhtin xXcan ta ixuanican Galilea, € na ix-
uanican Tiberias. A'cxni' talacsu'yulh chuntza'
Ii'a'kspulalh: 2 A'ntza' ixtahui'lana'lh lacxtim Simon
Pedro & Tomas, t1 ixuanican Listu', € Natanael
xala' nac Canad, Galilea, e ixka'’hua'chan Zebedeo &
a'chd'tu'1'scujnu'ni'n Jesus. 3 Simon Pedro cahuanilh:

—Icana icchi'pana'n.

Xlaca'n tahuanli:

—Na quina'n na'iccata'a'nan.

Ta'a'lh é tatojolh nac barco. Ja ta tachi'palh
ixlip0'ktu tzama' tzl'sni'. 4 A'cxni' tzuculh xkaka,
Jesus catasu'yuni'lh ixquilhtin nac xcan. E
I'scujnu'nl'n ja ixtalakapasa. > Jesus cahuanilh:

—~Chi'xcuhul'n, ¢€ chi'patittza’ squi'ti'?

Xlaca'n takelhtilh:

—]Ja ta icchi'pani'tau;.

6Jesus cahuanilh:

—~Camacapintit putayan na ixpekxticana'j
barco. Antza' nachi'paya'tit.

Chuntza' tatlahualh xlaca'n. Palaj tunca jatza'la
ixtamacutu iXputayanca'n ixpalacata lhtthua' squi'ti'
ixtalaknini't. 7 I'scujni' t1 tzej ixpaxqul' Jesus, xla'
huanilh Pedro:

—iU'tza' Mapa'kslIni'!



Juan 21:8 xcii Juan 21:15

A'cxni' huanica hua'ma', Simon Pedro palaj
tunca lhaka'lh ixlu'xu' to ixtamakxtuni't € palaj
tunca tojolh nac xcan € laka'lh Jesus. 8 Tzama'
barco lacatzuna'j ixquilhtin nac xcan ixul'lh
hua'chi a'ktin ciento metros ixlimakat. Makapitzin
ixtapumima'nalh barco € ixtasakalimima'nalh
ixputayanca'n tl ixputalakniini'ta'ncha' lhahua'
squi'ti'.

9 A'cxni' tatacutchi xlaca'n talaktzi'lh pilactin
macscut é ixa'ctzi'li'puma'ca lakatin squi'ti' &
pantzin. 10 Jesus cahuanilh:

—Calita'ntit squi'ti' tt chi'patittza’.

11 Simén Pedro palaj tunca tojolh nac barco
€ sakalimilh putayan na ixquilhtin nac xcan.
Putayan  ixputalakn@ini'ta'ncha' a'ktin  ciento
tu'pu'xamacaujtu'tun laka'tla’ squi'ti. Masqui
lhthua' squi'ti' ixtalaknani't, putayan ja taxti'tli.
12Jesus cahuanilh:

—~Cata'ntit, cahua'ya'ntit.

Nun cha'tin I'scujni' lthui'lilh nakelhasqui'ni
tichu, ixpalacata ixtaca'tzl palh 0'tza' Mapa'kslni'.
13Jesus quitayalh pantzin € camaxqui'lh. E chuntza'
tlahuapalh squi'ti'.

14 Tzama' ixlimaktu'tun catasu'yuni'lh 1'scujnu'nl'n
a'cxni' ixlacastalancuana'nkd'n1'ttza'.

Jestis ta'chihuina'nli Simon Pedro

15 A'cxni' tahua'yanko'lh, Jesus kelhasqui'nilh
Simon Pedro:

—Simoén, ixka'hua'cha Jonds, ¢é a'chuld'
quimpaxqul'ya' quit € ja a'makapitzin?

Pedro kelhtilh:

—]J&, Mapa'ksini'. Hui'x ca'tzlya' icpaxqul'yan.

Jesus huanilh:

—~Cacamaktaya' t1 quilacstin.

16 Kelhasqui'nipalh ixlimaktu":

—Simon, ixka'’hua'cha Jonas, ¢& quimpaxqul'ya'?

Pedro kelhtilh:

—]J&, Mapa'ksni'. Hui'x ca'tzlya' icpaxqul'yan.

Jesus huanilh:

—~Cacamaktaka'lhti tI quilacstin.

17 1xlimaktu'tun kelhasquinipalh:

—Simodn, ixka'’hua'cha Jonas, ¢é quimpaxqui'ya'?

Pedro lilipuhuanli ixpalacata xla" kelhasqui'nica
ixlimaktu'tun palh ixpaxqul' Jesus. Huanilh:

—Mapa'ksini' hui'x ca'tziya' ixlip0'ktu. Hui'x
ca'tzlya' icpaxqul'yan.

Jesus huanilh:

—Cacamaktaya' t1 quilacstin. 18 Icuaniyan quit
th ixlicana'. A'cxni' ka'hua'chacus ixuani'ta',
hui'x ixlhaka'na'na' € ixpina' ja ixpincu'tuna'.
A'cxni' nakolu'ya' hui'x, nalacsti'nca' mimpekeni'n
€ a'cha'tin natapachi'yan € xla' nalé'nan ja ja
pincu'tuna’.

19 Chuntza' Jesus ixlthuanima'lh Pedro chi xla'

nalini & chuntza' nalilakachi'xcuhul' Dios. A'listan
huanilh:
—Caquistala'ni'.

I'scujni' tT tzej ixpaxqul'can

20 Pedro talakspi'tli & laktzi'lh cha'tin 1'scujni'
1'stalani'télha. U'tza' hua'ma' Jesus tzej ixpaxqul'.
Na hua'ma' 0'tza' t1 ixpaxtthul'lh Jesus a'cxni'
ixtahua'yama'nalh & kelhasquinilh: “Mapa'kslni',
itichu namacamasta'yan?” 21 A'cxni' laktzi'lh Pe-
dro kelhasquinilh Jesus:

—Mapa'ksini', € hua'ma' chi'xcu' ¢t na'a'kspula?

22Jesus kelhtilh:

—Palh quit na'iclacasqui'n xla' natahui'la hasta
a'cxni' na'icmimpala a'maktin, (& mincuenta hui'x?
Hui'x caquistala'ni'.

23 U'tza' ixtalthuan ta'timin tzama' I'scujni' ja cat-
inilh. Jesus ja huanli xla' ja catinilh. Tt huanli xla'
0'tza": “Palh quit na'iclacasqui'n xla' natahui'la
hasta a'cxni' na'icmimpala, (¢ mincuenta hui'x?”

24 Hua'ma' 1'scujni' U'tza' quit. Iclimasu'yuni't €
ictzo'kni't hua'ma' tachihuin. Icca'tzlyauj ixlicana'
taicuan.

25 Amampalalhthua' catthualh ta tlahualh Jesus.
Palh ixtzo'kui'lica cahualh ixlipd'ktu ta tlahualh
xla', quit icpuhuan jala ixlitahui'lako'lh ixlika'tla'
ca'quilhtamacuyj ixlilhthua' libros ja ixtzo'kui'lica.
Amén.

